
Txingudiko Zerbitzuek etxeko 
konpostajerako kanpaina jarri dute abian, 

baratze edo lorategia duten familiei 
zuzendua. 

Etxeko konpostaje kanpainara batzen diren edo edukiontzi 
marroia erabiltzen dutenek urtean 103 euro aurrez 
ditzakete, parte hartzen ez dutenekin alderatuta.

Irungo Argazki Elkarteak XXXV. Irun Hiria 
argazki lehiaketa antolatu du.

Parte hartzaileek 3 argazki aurkeztu ahalko dituzte 
2024ko abenduaren 4ra arte Irun edo gai librearen artean 

aukeratuz. 

Argi berdea San Miguel-Anakako obrei, 
birpartzelazio proiektua behin betiko onetsi 

ostean.  

Guztira 1.175 etxebizitza eraikiko dira gutxi gorabehera, 
eta horietatik 887 inguru babes publikokoak izango dira. 

Azaroaren 18ra arte parte hartu ahalko 
da “Ibai izena duen herrialde bat” arte 

digitaleko lehiaketan.

“Mugaz gaindiko lurraldeko paisaia bereziak” izango da 
lehiaketara aurkezten diren lanek islatu beharreko gaia. 

2024-2025 ikasturtean, ikasleak Garapen 
Jasangarrirako 12. helburua lantzen hasiko 
dira: “Ekoizpen eta kontsumo jasangarria”.  

Programan parte hartzen duten Irungo 7 ikastetxek 
udalerriko diagnostikoa egingo dute sarean lan eginez.

Belartzako parking estalia eraikitzeko lanak 
hasi dira, auzoan aparkatzeko arazoak 
arindu eta aisialdirako espazio berriak 

sortzeko. 

Lanek 23 hilabeteko exekuzio epea izango dute eta hiru 
solairuko parking bat izango da emaitza. 

103 EURO

XXXV. EDIZIOA

1.175 ETXEBIZITZA 500 EURO

7 IKASTETXE

23 HILABETE

KIROLA: NAIARA ESPINOSA  26

BERTATIK BERTARA

Urtarrilean sagardo denboraldi berria hastearekin batera, jendea tropelean itzultzen 
da sagardotegira. Hala ere, orduan dena prest egon dadin, beharrezkoa da aurretik 

lanak aurreratzea eta zeregin guztiekin konplitzea. Sagastien loraldiaren ostean, sagar 
bilketarekin hasten da sagardo berria ekoizteko prozesua. Ola sagardotegiko Iñaki 

Bengoetxeak urte amaierak dakartzan egitekoak nola antolatzen dituzten azaldu du. 

Noiz hasi ohi zarete sagarrak biltzen?
Sagarrak biltzen hasteko Santa Krutzak dira gure erreferentzia. 
Irailaren 14an ospatzen da Santa Krutz eguna, beraz, horren 
osteko asteburuan hasi ohi gara jada zukuak egiten. Egiten 
dugun lehen gauza, lurrera eroritakoak biltzea da eta gero 
astintzen hasten gara. Aurten adibidez, urria hasieran oraindik 
ez gara sagarrak astintzen hasi, loraldia oso ezberdin etorri 
zelako. Beraz, sagarrak lasai heldu direnez, nahiago izan dut 
denbora gehiagoz zuhaitzean uztea azukrea irabaz dezaten. 
Aurten patxadaz bilduko ditut, beraz.

Sagar askoko uzta izan da aurtengoa?
Sagarrak aurten mantso datoz, desberdin. Esan dudan bezala, 
barietate askori azukrea falta zaie, beraz, pixkanaka biltzea 
erabaki dugu, nahiz eta urriaren amaierara arte aritu sagarrak 
biltzen. Beste sagardo ekoizle batzuek nahiago izaten dute 
lehenbailehen sagarrak biltzen amaitzea. Nik ordea, beti 
kontrako filosofia erabili izan dut, sagarrak behar duen 
goxotasuna hartu dezan. Pixkanaka sailka errepasoak egiten 
ari gara, eroritakoak biltzeko eta uste dugu datozen egunetako 
haizeak sagarrak botatzen lagunduko duela. 

Eguraldiak guztiz baldintzatzen ditu sagar ekoizpena eta 
bilketa, ezta?
Dena batera batzea ezinezkoa da. Sagastiak apirilaren 
erdialderako hasi ziren loratzen. Maiatza osoa loretan pasa 
zuten zuhaitzek eta uztaila hasieran lore txiki dezente geratzen 

ziren oraindik. Beraz, loraldia 
ezberdina izan zenez, horrek 
eragin du sagarren artean 
hilabete bateko aldea egotea. 
Batzuk jada mizpira eginak 
zeudenerako, beste batzuk 
loretan zeuden oraindik 
eta desberdintasun hori 
zuhaitzean nabaritzen da 
orain. 

Nola egiten duzue sagarren bilketa?
Teknologiaz ahal dugun guztia laguntzen saiatzen gara, 
baina eskuz egin beharreko lursail asko ditugu hemen, malda 
asko dituztelako. Ahal denetan sarea eta bilgailua erabiltzen 
saiatzen gara eta ea noiz dugun astintzeko erabiltzen ditugunak 
hobetzeko aukera. Gure lanean teknologia txertatzen joan nahi 
dugu, lana errazten joateko eta lehiakorrak izan ahal izateko. 
Baina, Gipuzkoako geografiak ez digu horretan laguntzen, gune 
zabalen ordez, malda asko dagoelako. 

Aurten zein sagar barietaterekin lan egingo duzue?
Sagardoa barietateka egiten dugu eta aurten ere badut ilusioa 
gutxienez sagardo monobarietalaren kupel bat egiteko. Joan 
den urtean bi egin genituen, bata hiru barietatekoa eta bestea 
bikoa. Jendea oso gustura dago emaitzarekin, baita ni ere. Beraz, 
datorren urtean aurten egindako besteren bat egongo dela 
imajinatzen dut. Nire ustez ondo dago horrelako gauzak egitea. 

Behin sagarra bilduta, zeintzuk dira eman beharreko hurrengo 
pausoak?
Ondoren datozen eginbeharrak ahalik eta hoberen antolatzen 
saiatzen gara. Eguraldiak ere lagundu behar digu, baserritarren 
betiko negarra dena, beti ez baitu guk nahi duguna egiten. 
Sagarrak bildu ostean, jo egin behar dira era horiek izango 
dira hurrengo egiteko handiak. Gero kupelen tenperatura 
zaindu behar da zukua kontrolatzeko, baina gaur egun ontzi 
teknologiko hobeak ditugunez, hermetikoak izateaz ginera, 
dena neurtzea errazagoa da. Teknologiaren berrikuntza horiek 
lanak errazteaz gainera, ardoa bezala, sagardoa denbora 
luzeagoz kupeletan izateko aukera emango dute. 

Sagardo denboraldia hasi aurretik, bestelako ekitaldiak ere 
antolatzen dituzue. Urrian Sagar Egunaren 22. edizioa ospatu 
zenuten, ezta?
Bai eta dena oso ondo atera zen gainera. Lehen arratsaldez 
egiten genuen. Oraingoan igande eguerdian egin dugu eta 
jende asko mendi buelta bat egin ostean hurbildu zen. Jendea 
gustura ibili zen pintxo, muztio eta sagardo artean. Umeentzako 
tailerrak antolatu genituen, sagarrak pisoiekin lehertu eta zukua 
zuzenean probatzeko emanez. Kizkiarekin sagarrak biltzen 
ikasi zuten, beraz, oso ondo pasa zuten, eta baita guk ere, 
entretenimendua izan baikenuen haiek ikusiz. 

Jendeak horrelako ekitaldiak eskertuko ditu noski.
Bai, hala da. Bada sagardotegitik harago doan esperientzia bat 
bilatzen duen jende asko. Niri ere kanpora noanean gauzak 
nola egiten diren ezagutzea asko gustatzen zait. Beraz, batez 
ere kanpotik datozenek, oso gustura hartzen dituzte horrelako 
ekintzak.  Naturan paseo bat ematen duten bitartean guk gure 
lanaren nondik norakoak azaltzea asko gustatzen zaie, gero 
ikusitakoa probatzeko aukera dutelako.  

Azaroan sagardotegia 
girotzeko proposamen berezi 
bat dakarzue. 
Jakina da bertsozaleak 
garela. Gainera, bertsoak eta 
sagardotegia beti egon dira 
oso loturik, kultura, herri 
ekimen moduan, jan eta edatekoarekin elkartzeko leku aproposa 
baitira sagardotegiak. Horregatik, guk beti horrelako ekitaldiak 
antolatu izan ditugu. Maiatzean bertso afaria antolatu ohi 
dugu. Oraingoan, azaroaren 23an, bertso zaharrak kantatzeko 
ekitaldia antolatu dugu. Bertan Agirre anaiek eta Mendiluzek 
parte hartuko dute oso bertso zahar politak kantatzeko. Hemen 
inguruko bertsolariek eginiko bertsoak kantatuko dituzte, 
adibidez, Lopetegitarrenak edo Bidasoaren inguruan Txirritak 
berak jarritakoak. Bazkari tipikoa eskainiko dugu, potaje eta 
baserriko oilaskoarekin. Eguerdia ondo pasatzeko modukoa 
izango dela uste dut. 

Bisitariez gain, bertako bezeroak pozik izatea ere 
garrantzitsua baita, ezta?
Bai. Irun pixkanaka asko handitzen ari den hiria da. Nahiz eta 
guk 26 urte daramatzagun, oraindik guregana lehendabiziko 
aldiz hurbiltzen den jende asko etortzen zaigu, beraz, 
nabaritzen da jendea gauza berriak ezagutzeko gogoz dagoela. 
Beste bezero batzuk ordea, nola heltzen joan diren ikusi dugu, 
umetan ezagutu genituelako. 

Konturatzerako urtarrila iritsiko zaizue. Hasiak al zarete 
sagardo denboraldiaren hasieran pentsatzen?
Ez, zatika joan behar dugu. Orain dugun lan honekin amaitu 
behar dugu. Gero, Eguberriak aldera ontzi aldaketak egin behar 
ditugu. Opor batzuk ere hartuko ditugu, ateak itxi eta hemendik 
kanpora joanda indarberrituak itzuli eta urtarrila gogoz hasteko. 

“Teknologiaz ahal 
dugun guztia laguntzen 

saiatzen gara, baina 
eskuz egin beharreko 

lursail asko ditugu 
hemen, malda asko 

dituztelako” 
Iñaki Bengoetxea, Ola 

Sagardotegia

“Bada sagardotegitik 
harago doan esperientzia 
bat bilatzen duen jende 
asko” 
Iñaki Bengoetxea, Ola 
Sagardotegia

SAGARRAK SAGARDO BIHURTZEKO 
BIDEAN DAUDE

https://olasagardotegia.eus/
https://irunero.eus/inaki-bengoetxea-ola-sagardotegiko-nagusia-txinparta-berria-duten-gazteak-behar-ditugu/
https://irunero.eus/inaki-bengoetxea-ola-sagardotegiko-nagusia-txinparta-berria-duten-gazteak-behar-ditugu/
https://irunero.eus/urtarrilaren-21ean-ola-sagardotegiak-txotx-irekiera-ospatuko-du-julian-iantzi-omenduz/ 
https://txingudionline.com/txotx-irekiera-ola-sagardotegian-2024-txingudi-online/

FICAB XXIV, URTEURREN 
GARRANTZITSU BATEN ATARIAN

Hala da, aurten 24. edizioa ospatzen dugun honetan, etengabe 
gogoan dugu datorren urteko ospakizuna, izan ere, Arkeologia 
Zinemaldi honek 25 urte beteko baititu, alajaina!  Hasiera-
hasieratik arkeologia zinemaren bidez zabaltzeko helburu 
hura, erabat errotu da, eta gaur egun zinemaldi arkeologikoan 
erreferente izateaz gain, mundu mailan Arkeologia Jaialdi 
garrantzitsuenetako bat izatera iritsi gara.

Hasiera apal haietatik, gaur egunera arteko ibilbidea luzea 
izan da. Orduko formatuak ere aldatu dira, eta gaur egun 
digitalizazioak lan egiteko modua erraztu badu ere, zinemaldiak 
bizi izan duen gorakada izugarria izan da, eta erronka handia da 
zinemaldia urtez urte handitzea eta indartzea.

Betidanik filmak aukeratzeko orduan,  indusketekiko edo 
ikerketekiko zorroztasun zientifikoa erabatekoa izan da; 
baita  kalitate zinematografikoa ere. Animaziozko filmak, 
birsorkuntza historikoa erakusten dutenak, fikziozko istorioak, 
eta batez ere dokumentalak. Luzera, modu eta tankera 
guztietako dokumentalak. Aurre-historiatik hasi eta gerra 
zibileko memoria historikoa ere erakusten duten arkeologia 
lanak, baina ahaztu gabe, Egipto, Grezia, erromatar garaia, 
bisigodoak, Erdi Aroa, Ameriketako zibilizazioei buruzko filmak, 
edota beste hamaika konturen ingurukoak, poliki-poliki gu eta 
gure ikusleak aditu izaten lagundu digutenak.

Aurten film kopuru ikaragarria jaso dugu eta oso maila altukoak 
gainera, eta hautaketa prozesua ez da batere erraza izan. 
Neurri handi batean hori, zinema arkeologikoak bizi duen 
une bikainaren adierazgarri da. Bereziki Frantzian edo Italian  
oso zabala da horrelako dokumentalen eskaintza. Baina beste 
lurralde batzuetara ere zabaltzen ari da.

Urtero, ordea, erronka berriren bati egin behar izaten diogu 
aurre, baina denek zer ikasia ekarri digute eta aukera ezin 
hobeak utzi dizkigute; pandemiak esaterako onlineko jaialdia 
utzi zigun. Eta aurtengo erronka jaialdiaren leku aldaketa 
izango da. Amaia KZko lanak direla-eta, egoitza berri baten bila 
hasterakoan Ocines-Mendibil iruditu zitzaigun egokiena. Zine 
areto erosoak, kalitateko proiekzioak eta Irungo erdigunean. 
Aldaketa honek ere utziko du bere arrastoa, seguru.

Beste berrikuntza bat ere badugu aurten, oso pozgarria 
gainera. EITB gure jaialdiaren laguntzaile berria bihurtu da. 
Gure ibilbidearekin oso lotuta dagoen sari bat banatuz, alegia, 
genero ikuspegia hoberen edo gehien sustatzen duen filmari 
emango zaion saria. Gure zinemaldian arkeologiak zer-nolako 
iraultza bizi izan duen gertutik ikusi dugu. Hainbat film izan 
ditugu ikusgai, non orain arte ez bezala, emakumeak ziren 
ehorzketa garrantzitsuen protagonistak, edota orain arte 
planteatu ere egiten ez zen bezala, emakumeak ziren leize-
zuloetako pinturen egileak. Horietako aurkikuntza askotan, 
zorionez, emakumeekiko begirada piztu da. Emakumeek 
rol garrantzitsuak betetzen zituztela erakutsi da, eta horrek 
historiaren kontaketa irauli du. Zine arkeologikoak zabalkunde 

lan hori egiten sekulako ahalegina egin du, eta benetan 
eskertzekoa da. Eta ez bakarrik gaiak jorratzeko orduan 
da garrantzitsua emakumeen presentzia, baita emakume 
zuzendarien edo emakume ikerlarien begiradak ere asko 
du eskaintzeko. Eta are gehiago gurea bezalako zinemaldi 
batean, non jaialdi honen historian zehar, hasiera-hasieratik, 
emakumeen zuzendaritza eta lidergoa izan diren nagusi, 
zinemaldiaren 24 urte hauetan zinemaldia beti emakumeek 
zuzendu baitute. Mertxe Urteagaren ideia hau berak jarri 
zuen martxan, eta 2010etik 2016ra bitartean bera izan zen 
zuzendaria, ondoren Maria Jose Noainek hartu zion erreleboa 
20218ra arte, eta 2019tik aurrera Aizpea Goenaga da zuzendaria. 

Jaialdiko Sari Nagusia, Hezkuntza Sailaren Saria, Zientzia 
dibulgazioaren Arkeolan saria, EITB Saria genero ikuspegia 
sustatzeko, eta Ikusleen Sari berezia. Publiko fidela, zorrotza eta 
gogotsua, gure hazkundearen bultzatzailea izan dena, eta izaten 
jarraituko duena, erronka berriei aurre egiteko. Irungo Udalaren 
babes leialarekin eta Donostiako Aquariumaren eta ONCEren 
laguntza paregabearekin.

Dena prest dugu: filmak azpititulatuta eta erakusteko prest, 
programa martxan, kartela, online filmak ikusteko plataforma, 
epaimahaia, gurekin filmen ondoren solasean arituko diren 
adituak, ikastetxeek prestatu dituzten ARK MO film laburrak,... 
den-dena prest dugu. Orain argiak itzali eta Bidasoko 
Nazioarteko Arkeologia Zinemaldiaz gozatzera gonbidatzen 
zaituztet. Ondo pasa eta asko FICABeatu!

BIDASOA ATLETIKO TALDEAK KIROL 
ETA OSASUN ZENTROA IREKI DU 

LEKAENEA KALEAN

Ibon Muñoz, Bidasoa atletiko taldeko gerenteak azaldu 
duenez, gimnasioa edo osasun kontsulta baino gehiago izateko 
xedearekin sortu da espazio hau. “Denbora bat generaman 
ideia honekin buruan eta azkenean Plaiaunditik gertu lokal hau 
hartzeko aukera sortu zen”, azaldu du Ibon Muñozek. Klubeko 
gerenteak azaldu duenez, urteak daramatzate BATen irudia 
atletismotik, korrika egitetik eta lehiaketatik haratago eraman 
nahian.

Gorputza mugimenduan 
Orain, leku ezberdinetara joan beharrik gabe, ongizate fisiko 
eta mentaleko helburuak landu ahalko dira. Horrela, ariketa 
fisikoari dagokionez, klase gidatuak zein entrenamendu 
pertsonalizatuak jasotzeko aukera eskainiko da. Ibon Muñozek 
adierazi duenez, zentroko erabiltzaileek modalitate hauen 
artean aukeratu ahalko dute: “Pilates, Glúteo Boom, Bizkar 
osasuntsua, Wushu, Emakumeen Defentsa Pertsonala, Global 
Stretching, KettleBell & Clubbell eta Vitalízate”. 

Eneko Albisu entrenatzaile pertsonalak aipatu duenez, 
entrenamendu pertsonalizatuen barruan bi talde dituzte. 
Batetik, bakarkakoak edo bikotekoak eta, bestetik, taldekakoak. 
Entrenatzailearen hitzetan, “entrenamendu pertsonalizatuak 
era askotariko jendearentzat pentsatuak daude, baina 
bakarkakoak edo taldekoak bereziki egokiak dira min jakinen bat 
duten horientzat”. Beraz, Albisu entrenatzaileak erabiltzaileen 
askotariko profila azpimarratu du: “82 urteko emakume batetik 
hasita, 6 urteko haur batera arte”. 

Osasuna lehenetsiz
Kirol eskaintza osatzeko, zentroan bertan kontsultak eta 
tratamenduak eskainiko dituzten osasun adituak batu dira 
proiektura. Hain zuzen ere, Aitor Aldaya fisioterapiaz, Ana 
Grandío nutrizioaz eta Sara Mariaezkurrena psikologiaz 
arduratuko dira. Ibon Muñozek zerbitzu horiek guztiak espazio 
bakarrean bateratzearen onurak azpimarratu ditu, arreta hobe 

bat eskaintzeko profesionalen 
arteko elkarlana erraztuko 
baitu. 

Urriaren 25ean inauguratu zen 
Bidasoa Atletiko Taldearen 
zentro berria. Hala ere, Ibon 
Muñozek azpimarratu duenez, 

“zerbitzu hauek ez dira 
soilik BATeko kirolarientzat, 
interesa duen edozeinentzat 
dira”. Zentroa Lekaenea 
kaleko 28. zenbakian dago. 
Gehiago jakin nahi dutenek, 
webgunea kontsultatzeko, 
625 261 351 edo 943 620 610 
telefono zenbakietara deitzeko 
edo centrodeportivo@
atletismobat.com helbide 
elektronikora idazteko aukera dute. 

Kalean Bai programako kide den Bidasoa Atletiko Taldeak “Centro Deportivo y Salud 
Bat” ireki du Lekaenea kalean. Espazio bakar batean kirol eta osasun zerbitzuak 

bateratu dituzte: entrenamendu pertsonalak eta zuzendutako eskolak, fisioterapian, 
nutrizioan eta psikologian espezializatutako zerbitzuak. Ongizate fisiko eta mentaleko 

profesionalek osatutako lantaldearen bitartez, adin eta egoera fisikoko maila 
guztientzako soluzio integralak eskainiz.

 “Zerbitzu hauek ez 
dira soilik BATeko 

kirolarientzat, interesa 
duen edozeinentzat dira” 

Ibon Muñoz, Bidasoa 
Atletiko Taldeko gerentea

“Entrenamendu 
pertsonalizatuak era 
askotariko jendearentzat 
pentsatuak daude, 
baina bakarkakoak 
edo taldekoak bereziki 
egokiak dira min jakinen 
bat duten horientzat” 
Eneko Albisu, 
entrenatzaile pertsonala  

https://www.ficab.org/index.php?lng=eu
https://www.oiasso.com/eu/
http://Aizpea Goenaga
https://irunero.eus/irun-bidasoako-nazioarteko-zinemaldi-arkeologikoaren-xxiii-edizioan-murgilduko-da-astelehenetik-aurrera/
https://www.atletismobat.com/eu/
https://irunero.eus/ibon-munoz-bidasoa-atletiko-taldeko-gerentea-eta-kirol-zuzendaria-udalekuek-adin-bereko-haurrekin-dibertitzeko-aukera-emateaz-gainera-kirola-egiteko-aitzakia-bikaina-dira/ 
https://irunero.eus/batek-kirol-eta-osasun-zentroa-irekiko-du-irunen/
https://www.centrodeportivobat.com/es/
https://www.centrodeportivobat.com/es/

ATZOKOAK ABESBATZA 40 URTE 
BETETZEKO BIDEAN DAGO

Atzokoak abesbatzak 40 urte beteko ditu 2025eko otsailaren 23an. Egun 27 kide 
dira, baina etorkizunera begira, Atzokoak abesbatzara kide berriak batzeko beharra 

ikusten dute, abesbatza desagertzera iritsi ez dadin. Martín Muguruza Vega gaur egun 
Atzokoak abesbatzako presidenteak 10 urte daramatza koruan. Javier García Quiñones 
zuzendaritza batzordeko kidea berriz, abesbatzaren sortzaileetako bat dugu. Bi kideek 

Atzokoak abesbatzaren hurrengo hitzorduen berri eman digute. 

1985era atzera eginez, nola sortu zen Atzokoak abesbatza?
Javier: Atzokoak taldearen enbrioia Gabonetan abestera atera 
ohi zen Los Tranquilos elkartearen barnean antolatutako 
abeslari talde bat izan zen. Koru horren zuzendaria Trankil 
zen eta Gabonetan eta Santa Agedan abestu ohi genuen. Hortik 
aurrera, abesbatza horretako bi kideri, aurretik Ametsan 
abesten aritu ziren Sebastian Urkia eta Txabin Ramosi, ahots 
baxuko abesbatza bat sortzea bururatu zitzaien. Batzuekin eta 
besteekin hitz egiten hasi ziren eta horrela sortu zen abesbatza. 
Hasi eta gutxira kide askok abesbatza utzi zuten, baina, ezagun 
asko genituenez, jende gehiago biltzea lortu genuen. Zehazki, 
1985eko otsailaren 23an sortu zen abesbatza.

Nondik dator Atzokoak abesbatzaren izena?
Javier: Korua izendatzea pentsatzen ari ginen Txabin Ramosen 
alaba Itziarri Atzokoak izena bururatu zitzaionean. Izan ere, 
garai hartan oraindik ez ginen orain bezain zaharrak, baina 
lehenagotik kantatzen genbiltzanak ginela esateko modu bat 
zen. Ideia hor geratu zen, eta azkenean erabili egin genuen.

Denborak aurrera egin arren, abesbatzak bere helburuari 
eusten dio, hau da, musikaz gozatzen jarraitzea?
Martín: Bai, noski. Bai sortu zenetik koruan jarraitzen 
dutenek, bai geroago batu garenok, abesbatzako kide gara 
abestea gustatzen zaigulako. Egia da lanarekin uztartzea zaila 
izan daitekeela; horregatik, gehienak erretiratuta gaude eta, 
ondorioz, gustatzen zaiguna egiteko denbora libre gehiago dugu. 

Noiz eta nola entseatzen duzue?
Martín: Gure lokala Uranzu kaleko 6. zenbakian dago. 
Normalean astelehenero entseatzen dugu bi orduz, 18:00etatik 
20:00etara. Data edo emanaldi bereziak hurbiltzen direnean, 
entsegu gehiago egiten ditugu, adibidez, astelehen eta 
ostegunetan entseatuz. Hori zuzendariak ikusten duen 
beharraren arabera izaten da. Maila jakin bat mantendu nahi 
dugu eta horregatik ez dugu urteko aste bakar bat ere entseatu 
gabe uzten.

Zeintzuk dira urtetik urtera errepikatzen diren zuen jarduera 
finkoak?
Martín: Gure kontzerturik garrantzitsuena, Gabonetako 
kontzertua da, Eguberriak baino egun batzuk lehenago egin 
ohi dugu, abenduaren erdialdean. Irungo Kontserbatorioko 
orkestraren laguntza izaten dugu.

Bestetik, bost urte daramatzagu maiatza-ekaina inguruan 

kontzertu koral bat 
antolatzen, inguruko 
abesbatzei parte hartzeko 
gonbitea eginez. Normalean, 
haiek egiten digute bisita 
lehendabizi, eta, gero, gu 
joaten gara bisita itzultzera. 
Duela gutxi, Baionan izan gara 
Xaramela abesbatzarekin, 
haiek izan baitziren aurreko 

urtean gure abesbatzen topaketan parte hartu zutenak.

Kontzertu hauetaz gain, 
auzoetako jaietan ere abesten 
dugu, adibidez, Behobia, Ama 
Xantalen edo San Ramon 
jaietan. Aurten ere hilero hasi 
gara inguruko adinekoen 
egoitzetara joaten. Noizean 
behin, lankidetza eskaerak 
iristen zaizkigu. Abenduaren 
29an IGA abesbatzak antolatu 
duen kontzertuan arituko gara, Irungo beste abesbatza 
batzuekin. Gabon hauetan ere hiriko kaleetan eta egoitzetan 
abestuko dugu abenduaren 24an eta 31n eta Udalak antolatzen 
duen Gabon Kanten Jaialdian parte hartuko dugu.

Zein da zuen errepertorioa?
Javier: Batez ere euskal folklorean oinarritzen gara. Kantatzen 
ditugun abesti gehienak hemengoak dira, baina hau zuzendariak 
esaten digunaren araberakoa da. Batzuetan, abestiak beste 
hizkuntza batzuetan ere abesten ditugu, italieraz adibidez, 
baldin eta zuzendariak uste badu erraza dela eta ondo egin 
dezakegula. 

Egungo kideez gain, ba al duzue tokirik abeslari berrientzat?
Martín: Une honetan 26 gara eta gure zuzendaria Robert 
Estagnan da. Hala ere, kide berriak onartzeko prest gaude, eta 
abestea gustatzen zaionari gure abesbatzarekin bat egiteko 
gonbidapena egiten diogu. Horretarako ez da beharrezkoa aldez 
aurretik prestakuntza korala izatea, garrantzitsuena abesteko 
eta ikasteko gogoa izatea da. Azkenean, kultura jarduera batean 

“Kide berriak onartzeko 
prest gaude, eta abestea 
gustatzen zaionari gure 

abesbatzarekin bat 
egiteko gonbidapena 

egiten diogu” 
Martín Muguruza Vega, 
Atzokoak abesbatzako 

presidentea

“Orduan, nahiz eta 
gazte batzuek koruetan 
abesten duten, 
abesbatza askotan batez 
besteko adina oso altua 
da, gurean adibidez” 
Javier García Quiñones, 
Atzokoak abesbatzako 
zuzendaritzako kidea 

laguntzeko modu bat da. 
Javier: Abesbatzako kideak izan arren, ez gara entseatzen 
eta abesten bakarrik aritzen. Oso giro ona dugu, eta, beraz, 
beste jarduera mota batzuk ere antolatzen ditugu, hala nola 
urtebetetzeak taldeka ospatzeko askariak. Jarduera horiei esker, 
giro on horri eutsi diezaiokegu abesten gozatzen dugun bitartean.

Koruetan belaunaldi berrien falta nabaritzen duzue?
Javier: Zaila da, abesbatza batekin entseatzera joateak 
konpromisoa eskatzen baitu. Gazteen kasuan, bestelako 
lehentasunak izaten dituzte. Orduan, nahiz eta gazte batzuek 
koruetan abesten duten, abesbatza askotan batez besteko 
adina oso altua da, gurean adibidez. Beraz, erreleboaren gaia 
korapilatsua da, eta zerbaitetan eragingo du, noski, jaiotza 
tasa gu jaio ginenarekin alderatuta jaitsi izanak ere. Gaur egun, 
gainera, kirol eta kultur jarduera asko daude aukeratzeko. Gure 
kasuan, gu baino jende gazteagoa sartzen hasten ez bada, zaila 
izango da. 
Martín: Esandakoa, jendea gu ezagutzera hurbiltzera 
gonbidatzen dugu eta ez daitezela beldurtu musika ezagutzarik 
ez izateagatik. Asko izan gara horrela hasi garenak eta hemen 
jarraitzen dugunak.

Urrunago joan gabe, datorren urtean abesbatzak 40 urte beteko 
ditu. Hasi al zarete ospakizun ekitaldiak antolatzen?

Oraindik ez dugu ezer zehaztu. Bai, kontuan dugu eta lehen 
ideiak sortzen hasi dira. Argi dugu ospakizun bereziren bat egin 
nahi dugula. Nolanahi ere, jarduerak zehazten ditugunean, 
komunikatuko ditugu.

↑ Iturria: Atzokoak abesbatza. Egilea:Jbidasoa.

https://irunero.eus/ahots-beteranoak-atzokoak-abesbatzan-kantari/
https://irunero.eus/eguberriak-gabon-kantak-eta-iga-abesbatza-eskutik-doaz/
https://irunero.eus/olentzero-eta-gabon-kanten-jaialdiaren-eta-jaiotza-eta-olentzeroen-erakusketaren-antolaketa-martxan-da/
https://irunero.eus/ostomila-txotxongilo-taldeak-eta-ametsa-abesbatzak-emanaldia-eskainiko-dute-ostiralean-junkal-plazatxoan/

Nekane Arostegui Lasa, Nekane Boutique dendako jabea: 

Nekane Arostegui Lasak 2024ko urriaren 31n bere merkatari ibilbideari agur esan zion 
erretiroari ongi etorria emateko. Ia 40 urte eman ditu hirian emakumezkoentzako arropa 
saltzen. Guztira, Irunen bi denda izan ditu bere izen berarekin, bata José Eguino kalearen 

7. zenbakian eta bestea, Colón pasealekuaren 27. zenbakian. Nekane Arosteguik bere 
dendetan bizitakoaren errepasoa egin du, bezeroen fideltasuna eskertuz. 

Hastapenetara itzuliz, nolatan erabaki zenuen Irunen arropa 
denda bat irekitzea?
Oso gazte hasi nintzen, 25 urte inguru nituela. Bi ume txiki 
nituen. Orduan ostalaritzan lan egiten nuen eta seme-alabekin 
bateragarri izan zitekeen ordutegi bat bilatzen hasi nintzen, ez 
baita erraza. Ehungintzaren mundua apur bat ezagutzen nuen, 
nire amak saltokia zuelako. Horrela, independizatzea erabaki 
nuen eta José Eguinon nuen denda hartu nuen, transferentzian. 
Jatorrian emakumeentzako denda bat zen eta ni lentzeria eta 
haurrentzako arropa ere saltzen hasi nintzen eta, egia esan, 
oso pozik nengoen. Ondo lan egiten zen, negozioa handitzen 
joan nintzen, langileak kontratatu nituen. Nire ilusioa hiriko 
erdialdera etortzea zen, eta horrela lokal hau lortu nuen. Hemen  
espezializatzeko beharra ikusi genuen, eta horrela neurri 
handietako arropan espezialitzatzea erabaki genuen, Irunen 
horren falta baitzegoen. 

Zer bilatzen zuten Nekane dendako bezeroek zuregana 
jotzerakoan?
Ba, nik uste denda adin jakin bateko publikoarengana bideratua 
egon dela, hau da, 55 edo 60 urtetik aurrerako emakumeentzako 
denda izan da. Denda asko daude gazteentzat, baina ez gure 
adinerako bezainbeste. Eta gero, beste alde batetik, kalitatea eta 
zerbitzu pertsonalizatua bilatzen zuten bezeroak izan ditugu, 
baina, batez ere, kalitatea. Uste dut kalitatea  funtsezkoa dela 
merkataritzak ondo funtzionatzeko, bai lehen eta bai orain. 

Ia 40 urte hauetan, dendari gisa garai onak eta ez hain onak 
biziko zenituen, ezta?  
Bai, garai gogorrak izan dira Irunen. Dezente sufritu genuen 

aduanak itxi zituztenean, 
eragin handia izan baitzuen 
merkataritzan. Baita 2008ko 
krisiarekin, estatu mailan  
gogorra izan baitzen. Eta, 

azkenik, pandemiarekin ere asko sufritu genuen, min handia 
egin baitzuen. Baina irauteko beharrezkoa da lana, dedikazioa, 
eta bezeroak zaintzea eta mimatzea. 

Beraz, esan dezakegu esperientziak irakatsi dizula nola zaindu 
behar diren bezeroak.
Ba bai, batez ere bezeroari entzutea da garrantzitsua, bere 
estiloa zein den ikusteko. Pertsona bakoitzak estilo propioa 
dugu, eta estilo horren barruan, hoberen doakion koloreaz 
aholkatu dezakezu edo gustuko duen jantzi hori bere gorputzera 
egokitzen lagundu diezaiokezu. Hortaz, garrantzitsua da 
pertsona izatea luzitzen dena eta ez jantzia bakarrik. 

Eta erretiroa iragarri 
zenuenean, zer esan zizuten 
bezeroek? 
Ordutik jasotako maitasun 
adierazpenak etengabeak izan 
dira. Jendeak galdetzen dit,  zer egingo dugu zu ez zaudenean? 
Beno, bada, batez ere zoriondu egiten gaituzte, egia baita urte 
asko daramatzagula eta onena opa digutela ibilbide berrian. Guk 
ere eskerrak eman dizkiegu, hori ere garrantzitsua baita. 

Irungo merkataritzaren bilakaeraren lekuko izan zara. Egungo 
egoerak zerikusi gutxi izango du zuk lehen denda ireki zenuen 
garaiarekin, ezta?
Noski, ez du inolako zerikusirik. Aldaketa izugarria izan da. 
Lehen bezeroarekin lotura estuagoa geneukan, eta gaur egun 
inpertsonalagoa da. Jendea saltoki handietan erostera ohitu da, 
baita online erosketetara. Ni konturatzen naiz etortzen direnean 
gure bezeroei gustatzen zaiela tratu pertsonal hori jasotzea, 
hurbiltasunetik emandako gure aholkuak entzutea eta horrekin 
geratzen naiz. Niri ere horrela lan egitea gustatzen zait. 

Honaino iritsi ahal izateko, beharrezkoa izango zen, noski, 
une bakoitzeko joeretara eta modara egokitzea.
Bai, zalantzarik gabe. Etengabe berritu behar zara, hau 
etengabeko ikaskuntza baita. Azoketara joan behar zara, 
hornitzaileekin hitz egin behar duzu, joera berrietara egokitu 
behar zara. Garrantzitsua da gauetik goizera pasatzen diren 
modetan ez zentratzea, bestela bezeroak erosi eta hilabetera 
arropa bota beharko duelako, baina eguneratua egotea ere 
funtsezkoa da.

Zuk erretiroa hartzearekin denda itxiko da, ezta?
Bai, eta horrek pena handia ematen dit. Nik uste dut Irungo 
merkataritza oraindik ondo defenda daitekeela eta jendeak ondo 

“Uste dut kalitatea  
funtsezkoa dela 

merkataritzak ondo 
funtzionatzeko”

erantzungo lukeela. Merkataritza espezializatua behar dugu, 
kalitatezko markekin eta profesional onekin.

Zure ibilbidean, Irunez gain, kanpotik etorritako bezero asko 
izan dituzu?
Inguruko herrietako jendea beti Irunera etorri izan da erosketak 
egiteko. Nafarroako herrietako jendea oso bezero leialak izan 
dira beti. Horretaz gain, beti harritu izan nau  zenbat jende 
etortzen den Irunera erosketa egitera Goierritik, Tolosaldetik 
eta baita Donostiatik ere.

Urteetan egindako lana eskertzen duten bezero fidelak izatea 
ere pozgarria izango da, ezta? 
Noski, bai, hala da. Jendeak zure lana eskertzeak bati gogoa 
igoarazten dizu, nola ez. Pozgarria da ikustea nola bezeroek 
kilometroak egiten dituzten zure dendara erostera etortzeko. 
Eskaintzen dizkiegun produktuengatik eta ematen diegun 
tratuarengatik egiten dutela suposatzen dut.

Behin erretiratuta, zer gogoratu nahi duzu zure bizitzako 
etapa honetaz?
Begira, jendearen tratuarekin eta maitasunarekin geratzen 
naiz. Hau da, hori nirekin eramango dut beti. Zorionekoa izan 
naiz asko gustatu zaidan zerbaitetan lan egin dudalako, eta 
horregatik ez zait gogorra egin hemen orduak sartzea, atsegin 
handiz egon bainaiz hemen. Bezeroak eta haien maitasuna 
faltan botako ditut. Bide batez, eskerrak eman nahi dizkizuet 
zuei aukera hau emateagatik eta, batez ere, nire bezero guztiei, 
horiek gabe ez baitzen posible izango ibilbide hau guztia. 
Horretaz gain, nire langileen, bereziki Mariren lana eskertu 
nahi dut, xarmagarria eta profesional handia baita eta bezeroak 
mimo handiz tratatu ditu beti. Nire jostunak ere gogoratu nahi 
ditut, bezeroen arropak ezin hobeto geratzeko lan egin baitute. 
Beraz, eskerrik asko bihotzez denei. 

“Begira, jendearen 
tratuarekin eta 
maitasunarekin geratzen 
naiz”“MERKATARITZA ESPEZIALIZATUA BEHAR 

DUGU, KALITATEZKO MARKEKIN ETA 
PROFESIONAL ONEKIN”

https://irunero.eus/emakumeak-irungo-merkataritzan-erreferente/
https://irunero.eus/irungo-udalak-tokiko-merkataritzaren-lehiakortasuna-hobetzeko-ekimen-gehiago-abiatuko-ditu/
https://irunero.eus/pombar-zapata-denda-amaierara-iritsi-da-bere-onena-eman-ostean/
https://irunero.eus/gertuko-merkataritza-indartu-nahi-du-irunek-bultzada-birtual-batekin/

“Gazteak On: Elikadura erronka” lehiaketak elikaduraren 
inguruko gazteen hausnarketak biltzen dituzten bideoak 
sarituko ditu. Maïa Permaculture kooperatibak eta Bidasoa 
Txingudi eskualdeko elikadura kontsumo taldeak, Labore 
Txingudik eta Hendaiakoop-ek, bultzatutako egitasmo 
berria da. Gazteak On Gipuzkoako Foru Aldundiak 
Etorkizuna Eraikiz ekimenaren esparruan antolatutako 
Ideiak 2024 mugaz gaindiko aurrekontu partehartzailean 
saritutako proiektu bat da.

Horrela, Bidasoa Txingudiko Derrigorrezko Bigarren 
Hezkuntzako edo kolegioko adinean dauden gazteak eta haien 
irakasle edo hezitzaile erreferenteak lehiaketa honetan parte 
hartzera gonbidatu dituzte. Lehiaketak etorkizuneko elikadura 
bertakoa, ekologikoa eta osasuntsua izan dadin, gazteen 
ikuspuntua jasotzea bilatzen du. Horrela, lehiaketara aurkeztu 
beharreko bideoek eskolan elikadura jasangarriaren baitan 
lantzen dituzten proiektuak erakutsi eta sortu nahi dituzten 
egitasmoak aurrera eramateko eta ideiak garatzeko aukera 
emango du. 

Saria duen lana
Lehiaketa bat izanik, parte hartzaileen lanak ere izango du 
saria. Zehazki, bi izango dira banatuko diren sariak: 600 euroko 
Epaimahaiaren Saria eta 400 euroko Herritarren Saria. Ikastetxe 
edo hezi-gunearen elikadura burujabetza hobetzeko sariak 
izango dira eta ikastetxe edo hezi-gune bakoitzaren espazio eta 
baliabideen arabera adostuko dira.

Eskualdeko biztanleek Herritarren Sariaren bozketan parte 
hartzeko aukera izango dute. Oihana Galardik azaldu duenez, 
“talde ezberdinek sortutako bideoak webgunean ikusgai 
egongo dira eta fase jakin honetan herritarrek haien aldeko 
bozka emateko aukera izango dute”. Bozketa 2025eko 
maiatzaren 5etik 25era egin beharko da. Horrela, biztanleria 
bideoen bozketan inplikatzeaz gainera, bideoen zabalkundea 
populazioaren sentsibilizaziorako lagungarria izatea espero da. 

Fasetan banatutako lehiaketa
Guztira, lehiaketak 6 fase izango ditu. Lehenengo fasean, 
2024ko urriaren 1etik abenduaren 31ra lehiaketan parte 
hartzeko izen-ematea egin beharko da Gazteak On webguneko 
izen-emate fitxa betez. Ondoren, urte hasierarekin, 2025eko 
urtarrilaren 1etik apirilaren 11ra bitarte, webgunean eskuragarri 
dagoen fitxarekin batera, bideoak aurkezteko epea irekiko da. 
Horretarako, bideoak wetransfer bidez bideoak@gazteakon.eus 
helbidera bidali beharko dira, bideoaren izenburuarekin eta 3 
hizkuntzetan idatzitako deskribapenarekin. 

Hirugarren fasean, 2025eko 
apirilaren 12tik maiatzaren 
4ra bitarte, Ebaluazio 
Batzordea irizpide guztiak 
betetzen dituzten proiektuak 
aztertzeaz arduratuko da. 
Bideoen bozketa berriz, 
2025eko maiatzaren 5etik 

25era bitarte egin beharko da. Fase honetan zehar, epaimahaiak, 
balorazio irizpideak jarraituz, Epaimahaiaren Saria aukeratuko 
du. Herritarren Sariaren irabazlea aukeratzeko bozketa ireki bat 
egingo da eta bozka emaile bakoitzak 3 bideori eman beharko 
dio bozka. 

Lehiaketan saritutako bideoen emaitzak 2025eko maiatzaren 
30ean argitaratuko dira Gazteak On webgunean. Azkenik, 
2025eko urriaren 31ra bitarte, Gazteak on lehiaketaren 
antolatzaile eta proiektu saridunen artean sariak adostu eta 

gauzatzeko epea egongo da.

Elkarlanean helburu beraren alde 
Elikaduraren eraldaketa abiapuntu partekatutik lantzeko, 
2023an indarrak batu zituzten Maïa Permaculture kooperatibak, 
Labore Txingudik eta Hendaiakoopeek. Elkarlan honen jatorria 
bi kontsumo taldeen sorreratik errealitate bat izan bada ere, 
2022an sendotu egin zen Gipuzkoako Aldundiaren eta Pirineo 
Atlantikoetako Mugaz Gaindiko proiektuetarako Ideiak 
lerroan saritutako proiektuaren bidez. Labore Txingudiko 
Oihana Galardik azaldu duenez, “elikaduraren eraldaketarako 
hezkuntza abiatzeko, eskualdeko ikasle eta irakasleentzako 
material pedagogikoa sortu eta zabaldu genuen”. 

2022an aurreko Ideiak deialdiaren arlo hezitzailea lantzen hasi 
ziren, material pedagogikoa sortuz. Oihana Galardik aipatu 
duenez, “egungo gizartean nerabeei pisu oso handia jartzen 
ari zaie gainean, aurretik duten etorkizuna geroz eta ilunago 
marrazten baitzaie”. Gazteak karga negatibo horietatik aldendu 
nahian, Gazteak On egitasmoak fokua beste aldean jarri nahi 
du: gazteen egitasmoei 
balioa emanez. Izan ere, 
Labore Txingudiko Oihana 
Galardik azaldu duenez, 
askotan gazteak aldaketetan 
parte hartzeko prestutasun 
handiagoa dute, populazio 
helduarekin alderatuta. 

GAIA: ELIKADURA ARDURATSUA 

BI SARI JOKOAN

EPEA ZABALIK ABENDUAREN 
31RA ARTE 

“Gazteak protagonistak 
izanik, goazen denon 

artean gazteekiko 
diskurtso negatibo hori 

eraldatzera”  
Oihana Galardi, Gazteak 

On proiektua

“Gure helburuari tinko 
eusten diogu, elikadura 
sistema agroekologikoa, 
gardena, parte-hartzailea 
nahi dugu” 
Oihana Galardi, Gazteak 
On proiektua

“Gazteak protagonistak izanik, goazen denon artean gazteekiko 
diskurtso negatibo hori eraldatzera”, gaineratu du Oihanak. 

Hiru eragile hauetaz gain, eskualdeko eragile gehiagok ere 
partekatzen dute elikaduraren eraldaketarako beharrezkoa 
den ikuspuntu hau. Eta hala erakutsi zuten iaz garatutako 
“Bidasoaldeko elikadura burujabetza pausoz pauso” 
proiektuaren emaitzek: pedagogia, erakundeen inplikazioa eta 
eragileen arteko elkarlana zein saretzea beharrezkoak dira. 
Hortaz, Gipuzkoako Aldundiko mugaz gaindiko lankidetzarako 
2024 urteko Ideiak egitasmoaren baitan sarituta izan den 
“Gazteak On: Elikadura Erronka” proiektu honek hiru helburu 
hauek uztartzen ditu.

Oraingoan Bidasoa-Txingudi eskualdeko gazte-nerabe eta 
haien erreferentziazko irakasle, hezitzaile eta hezkuntza 
zentroentzako lehiaketa antolatu dute. Oihana Galardik aipatu 
duenez, “gure helburuari tinko eusten diogu, elikadura sistema 
agroekologikoa, gardena, parte-hartzailea nahi dugu”. Hain 
zuzen ere, harreman bidezko eta ekitatiboekin, klima larrialdiari 
eta desagertze krisiari aurre egingo dion eta elikagaien galerak 
eta xahuketak saihestuko dituen elikadura bilatzen dute. 
Galardik erantsi duenez, elikadura osasuntsua, eskuragarria, 
ekologikoa, sasoikoa eta tokikoa bilatzen dute, kate laburrago, 
justuago eta orekatuagoetan banatzea lehenetsiz, bizitza 
ospatzen duten eta beste pertsona batzuekin eta kontsumitzaile 
kontziente eta ahaldunduekin lotzen duten janari zaporetsuekin.

31

“GAZTEAK ON: ELIKADURA 
ERRONKA” LEHIAKETAK, BIDEOEN 
BIDEZ, HAUSNARTZEKO DESAFIOA 

PLANTEATZEN DIE GAZTEEI

https://www.gazteakon.eus/
https://irunero.eus/elika-elikadurak-osasunean-eta-ongizatean-eragina-duelako/
https://irunero.eus/emakumeek-jasaten-duten-indarkeria-sexista-ikusaraziko-du-beldur-barik-lehiaketak-hamargarrenez/
https://irunero.eus/bidasoaldean-elikaduran-burujabetza-helburu-labore-txingudi-eta-hendaiakoopentzat/

Urtero azaroan milaka lagunek egiten dute Irungo Behobia auzoaren eta Donostiaren 
arteko bidea. Horien artean, asko emakumeak dira, gero eta gehiago gainera. 

Zehazki, % 31,8 emakumek eman dute izena aurtengo lasterketan.  Azken urteetan, 
batez ere, ahalegin berezia egin da lasterketan emakumezkoen parte-hartzea 

sustatzeko, lehenbailehen benetako berdintasunaren helmugara iritsi eta helburua 
gogobetetasunez zeharkatzeko. 

14 ERREPORTAJEA Irunero

% 50tik gertuago egongo 
garela”. Belaunaldi berriekin 
tarte hori azkarrago ixtea 
espero dute. “Bestalde, oso 
pozik gaude gizarteak mezua 
oso ondo hartu eta ulertu 
duelako eta horrek balio 

handia du guretzat, adierazi dute Fortuna kirol elkartetik. 

Biziki
Antropologia adituek egindako ikerketek erakutsi dute 
Behobiara datozen emakume asko korrika egiten hasi eta 
lasterketak prestatzeko taldeetatik datozela. Hori ikusita, 
Fortuna elkartetik Biziki proiektuari bultzada berri bat ematea 
erabaki zuten, taldeek jendea kirolera atxikitzea laguntzen 
dutelako, eta Bidasoa Atletiko Taldearekin elkarlanean ari dira 
horretarako. Fortuna elkartetik adierazi dutenez, “Urtebete 
pasa da ordutik eta oso pozik gaude, zeuden taldeak indartu eta 
berriak sortzen ari dira, azkenak Tolosan eta Eibarren.

Susana Ruiz Irungo Biziki taldean entrenatzailea da. 
Entrenatzaileak adierazi duenez, “Biziki taldeak maila 
guztietara bideratutako entrenamendu talde mistoak dira, 
hasiberrietatik hasi eta maila aurreraturaino”. Susana Ruizek 
azaldu duenez, talde hauen parte hartzaileen % 80 emakumeak 
dira. Susana Ruizek azaldu duenez, Behobia-Donostia 
mailako lasterketa bati begira prestakuntza oso garrantzitsua 
da. Entrenatzaileak azaldu du, erritmoa alde batera utzita, 
horrelako lasterketa bat ez dela hilabete batetik bestera 
prestatzen: “oso garrantzitsua da gorputza pixkanaka indartzea 

eta entrenatzea”. Entrenamenduak bakoitzaren gaitasunetara 
egokitzeko beharra azpimarratu du Susanak, ez soilik emakume 
eta gizonen aldearengatik, baizik eta genero bakoitzaren 
barnean maila ezberdinak egon daitezkeelako. Entrenamenduak 
taldeka egiteak ere bere onurak ditu korrikalarientzat. “Taldean 
antolatuta, entrenamenduak askoz ere gustagarriagoak dira, 
eta eguneroko erronka txikiak ez dira hain latzak”, aipatu du 
Susana Ruizek. 

B/SS 50/50/25 proiektuaz galdetuta, Biziki taldeen 
helburuarekin bat datorrela azaldu du Susanak, kirolean 
emakumeen parte-hartzea sustatzea bilatzen baitu. “Helburua 
anbizio handikoa bada ere, jende asko mobilizatzea eskatzen 
baitu, uste dut Biziki bezalako ekimenei esker errazagoa izango 
dela horren lorpena”, erantsi du Susana Ruizek. Berdintasun 
hori benetakoa izan dadin, beharrezkoa izango da emakumeak 
laguntzen eta motibatzen jarraitzea. 

Biziki taldeak Irunen bi talde ditu. Lehena, astelehen eta 
asteazkenetan goizetan,  9:15etik 10:15era. Bigarrena, astelehen, 
asteazken eta ostegunetan, arratsaldeetan, 18:00etatik 
19:00etara. Susana Ruizek 
korrika egiten hasi nahi 
duten horiek Biziki taldeetara 
batzera animatzen ditu. 
“Aurretik kirolik egiten ez 
zuen jendeak, taldean kirola 
egiteaz gozatzea lortzen 
dugu”, azaldu du Susanak. 

“Oso garrantzitsua da 
gorputza pixkanaka 

indartzea eta 
entrenatzea” 

Susana Ruiz, Biziki 
taldeko entrenatzailea

“Biziki taldeak maila 
guztietara bideratutako 
entrenamendu 
talde mistoak dira, 
hasiberrietatik hasi eta 
maila aurreraturaino” 
Susana Ruiz, Biziki 
taldeko entrenatzailea

Une hori iritsi bitartean, asko dira espiritu berezia duen 
lasterketa honetan beren lekua aurkitu edo egin behar izan 
duten emakumeak. Izan ere, askotariko emakumeak batzen ditu 
kirol proba honek. Esaterako, Sara Villasante kirolari aparta, 
iazko lasterketan bigarren izan zen iraupen lasterkaria. Baina 
badira ere, lasterketetan hasiberriak izan arren, Behobia-
Donostian parte hartzera animatzen diren emakumeak. 
Horientzat Biziki eta Anerenak taldeen laguntza ezinbestekoa 
da, esfortzutik maila honetako erronka bati aurre egiten 
ikasteko. Korrika talde horietan Susana Ruiz eta Ane Bayore 
prestatzaileen babesa jasotzen dute, ezinezkoak posible 
egiteko. Eta hori guztia, B/SS 50/50/25 proiektuaren aterkipean, 
Fortuna kirol elkarteak lasterketan emakumeen parte-hartzea 
sustatzeko proiektuan. 

B/SS 50/50/25
Fortuna kirol elkarteak 2018. urtean hasi zuen proiektu hau 
eta aldaketak eragin ditu lasterketan bai kanpora zein barrura 
begira. Fortuna elkartetik adierazi dutenez, “kirol elkarte bezala 
urteak daramatzagu berdintasunaren gaia kirolean lantzen”. 
Behobia-Donostia lasterketa integratzailegoa izate aldera, 
erabaki txiki-handiak hartu dira. Fortuna elkartetik azaldu 
dutenez, elitezko emakumeen irteera aurreratu da telebistaz 
ikusarazteko. Bestetik, “webgunean argitaratzen ditugun 
argazki eta bideoetan ere zaintzen dugu mota guztietako, ez 
bakarrik eliteko, emakumeen presentzia”, gaineratu dute 
Fortuna elkartetik.

Keinu txiki horiek fruitua ematen hasi dira eta zifrek hala 
erakusten dute. Fortuna kirol elkartetik adierazi dutenez, 
“proiektua hasi zenetik, hazkuntza izan da urtero emakumeen 
parte-hartzean”. Are gehiago, belaunaldi berriak dira joera 
aldaketa horren gidari nagusiak. Izan ere, Fortuna Kirol 
elkartetik baieztatu dutenez “gaur egun 21-30 urte bitarteko 

emakumeak dira gehiengoa 
eta hori kalean ere nabaritzen 
dugu”. Proiektua ordea, 
zenbakietatik haratago doa, 
egun denek legez eskubide 
berdinak izan arren, egun 

oraindik berdintasun erreala 
lortzea ekiditen duten 
muga sozialak daudelako. 
Horregatik, Fortuna kirol 
elkartetik azpimarratzen dute, 
“hurrengo belaunaldien eredua gaur egungo parte-hartzaileak 
dira”. Beraz, zenbat eta normalizatuagoa egon emakume batek 
20 kilometrotako lasterketa bat egitea, orduan eta errazagoa 
izango da gaztetxoek erronka hori naturaltasunez hartzea.

Fortuna klubak gizartean eta etxean jasotako eredu eta 
hezkuntzan ikusten ditu berdintasunezko lasterketa bat lortzeko 
zailtasun nagusiak. Fortuna elkartetik gogoratu dute, 80ko 
hamarkadan kaletik korri egiten zuten emakumeek irainak 
jasotzen zituzten gizarte batean gauzak ez dira egun batetik 
bestera aldatzen. Hortaz, “aldaketa eredu eta pentsamolde 
berrien bidez lortuko da soilik”, gaineratu dute Fortuna kirol 
elkartetik.

Proiektuaren helburuari dagokionez, Fortuna kirol elkartetik 
adierazi dutenez ezinezkoa dirudi 2025ean parte-hartzaile 
zifrak guztiz berdintzea. Fortuna kirol elkartetik azaldu dutenez, 
“% 24an geunden 2018an eta orain % 32an, beraz, 2025an ziur 

↑Argazkia: Behobia-Donostia lasterketan emakumeen parte-hartzearen bilakaera. Informazioaren iturria: Fortuna kirol elkartea

“Proiektua hasi zenetik, 
hazkuntza izan da urtero 

emakumeen parte-
hartzean” 

Fortuna Kirol Elkartea

“Hurrengo belaunaldien 
eredua gaur egungo 
parte-hartzaileak dira” 
Fortuna Kirol Elkartea

http://Bidasoa Atletiko Taldearekin
https://bss505025.behobia-sansebastian.com/eu/entrenamendu-taldeak
https://irunero.eus/2024ko-behobia-donostia-lasterketak-aldaketak-izango-ditu-parte-hartzaile-kopuruan-eta-ibilbidean/
https://bss505025.behobia-sansebastian.com/eu/zer-da
https://www.behobia-sansebastian.com/eu/
https://irunero.eus/parean-elkarteak-kirola-partekatuz-jardunaldia-egingo-du-irungo-emakumeen-etxean-ekainaren-13an/

Anerenak Emakumezkoen Running Taldea
Izenak ondo erakusten duenez, Anerenak Ane Bayoren ekimenez 
sortutako proiektua da. Emeki elkartearen laguntzarekin, 
emakumeen artean korrika sustatzeko talde bat sortzea erabaki 
zuen. Proiektua pixkanaka handitzen joan da eta lau urteren 
ostean, jada 20 neska inguru dira taldean. 

Iaz Anerenak taldeko 6 emakumek Behobia-Donostia 
lasterketan parte hartu zuten eta aurten 10 izango dira. 
“Lasterketa herrikoia izan arren, proba zorrotza da eta 
prestakuntza luzea eskatzen du”, azaldu du Ane Bayok. 
Horiek hastapen taldeetan hasi ziren eta entrenatzaile gisa 
oso pozgarria da horrelako 
lasterketa bat egiteko gai izan 
direla ikustea. Horregatik, 
kirolaz gain, osasuna 
ere asko zaintzen dute. 
“Emakumeek gure gorputza 
entzun behar dugu, adibidez, 
ziklo menstrualak gure 
entrenamenduak baldintzatu 
ditzakeelako”, azaldu du Ane 
Bayok.  

Ane Bayok emakumeen 
kirol taldeen garrantzia 
azpimarratu du. “Kirolean 
emakume eta gizonen 
bilakaera ez da berdina, 
horregatik garrantzitsua 
iruditu zitzaidan emakumeen 

talde bat sortzea”, azaldu du Bayok. Gainera, taldeko nesken 
arteko babesa indargune handia ere bada. Ane Bayoren 
hitzetan, “entrenamenduetatik harago, talde sozialak dira eta 
oso harreman estuak sortzen dira kideen artean”. Horrela, 
entrenamenduekin jarraitzeko motibazioa handiagoa da. 

Anerenak taldeko nesken entrenamenduak Hondarribiko 
jostaldi pilotalekuan hasi ohi dira. Astelehen eta asteazkenetan 
entrenatzen dute 18:30etik 20:00era. “18:30etik 19:00etara 
entrenamendu funtzional txiki bat egin ohi dugu core, 
lesioen prebentzioa eta lasterketako teknika lantzeko, 
running munduaren funtsezko alderdiak baitira”, aipatu du 
Ane Bayok. Horretaz gain, Anek animaturik, taldeko neskek 
bestelako entrenamenduak edo irteerak proposatzen dituzte 
elkartzen jarraitzeko. “Gure taldean sasoi eta mota guztietako 
neskentzako lekua dago”, azpimarratu du Ane Bayok.

“Gure taldean sasoi 
eta mota guztietako 

neskentzako lekua dago” 
Ane Bayo, Anerenak 

Emakumezkoen Running 
Taldea

“Emakumeek gure 
gorputza entzun behar 
dugu, adibidez, ziklo 
menstrualak gure 
entrenamenduak 
baldintzatu 
ditzakeelako” 
Ane Bayo, Anerenak 
Emakumezkoen Running 
Taldea

Sara Villasante
Sara Villasantek iaz parte hartu zuen lehen aldiz Behobia-
Donostia lasterketan. 1:14:28 denborarekin lasterketaren 
helmuga zeharkatzen bigarrena izan zen, espero gabeko 
emaitza lortuz. Sara Villasantek azaldu duenez, “lasterketara 
iritsi nintzen ia 20 kilometroak prestatu gabe eta aldapetan 
entrenatu gabe”. Horrela, lasterketaren egunean, kilometro 
bakoitzaz, giroaz eta gehien gustatzen zaiona egiteaz gozatzea 
erabaki zuen, bere mailarekin top 10 batean egon zitekeela 
jakinda. “Beraz, nire bigarren postua garaipen bat baino gehiago 
izan zen niretzat, kirolaz eta kirolaz kanpoko mailan”, gaineratu 
du Sara Villasantek.

Aurten ordea ez du lasterketaren 59. edizioan parte hartuko. 
Apirilean, Akileseko edema batengatik korrika egiteari utzi 
behar izan zion, eta lesio horretatik sendatzen ari zela, sakroan 
haustura bat izan zuen. “Gaur egun, azken bi asteetan, 4 
egunez korrika egiten saiatu naiz, oso leun, eta badirudi dena 
ondo doala, baina kontu handiz jarraitzen dut”, adierazi du 
Villasantek. Beraz, aurten inbidia handiz, lasterketa espaloitik 
biziko du, korrikalariak disfruta dezaten animatuz. 

Hala ere, hurrengo edizio 
batean itzuliko dela argi 
du eta gainera, ahal bada, 
indartsuago. Donostiarra 
izanda, proba berezia 
da berarentzat. Sara 
Villasanteren hitzetan, 
“iaz arte ez nuen barrutik 
bizitzeko esperientziarik izan, 

eta sinestezina izan zen”. 
Lasterketa bat izatetik harago, 
festa handi bat dela adierazi 
du. 

Sara Villasantek adierazi 
duenez, kirolaren praktika 
emakume zein gizonengan 
bultzatzeko beharra ikusten du: “korrika egiten duen mundu 
bat mundu hobea dela uste dut”. Zentzu horretan, 50/50/25 
proiektua ezagutzen du eta running eta kirol munduan 
horrelako proiektuak oso beharrezkoak direla uste du, kirolaren 
bidez gizartean eraldaketa esanguratsuak lor daitezkeelakoan. 
“Korrika egitea ez da sasoiari eusteko modu bat bakarrik, 
norberarekin konektatzeko modu bat ere bada”, erantsi du Sara 
Villasantek. 

Berdintasunerako bidean, etxean jasotako ereduak duen 
garrantzi azaldu digu Sara Villasantek. “Nire kasuan, txikitatik 
sustatu da etxean kirola egitea, eta uste dut hori funtsezkoa 
dela”, adierazi digu Villasantek. Horretaz gain, emakumeen 
kirola ikusarazteko emakumezko kirolarien erreferenteak eredu 
gisa nabarmentzea garrantzitsua ikusten du. Sare sozialek 
zeregin horretan egin dezaketen ekarpena aipatu du. Adibidez, 
Oysho Community egitasmoa aipatu du, Espainiako hainbat 
hiritan aurrez aurreko eta asteroko entrenamenduak antolatzen 
dituena. Bere kasuan, berriro korrika egiteaz gozatu ahal 
izateko, errekuperazioan zentratua dago orain, noizbait berriro 
korrika egiteaz gozatzeko.

Erreportaje honek Behobia-Donostia lasterketarekin eta 
emakumeen parte-hartzearekin loturiko 4 adibide biltzen 
ditu. Milaka dira, ordea, urtero lasterketa hau bizipen eta 
erronka pertsonalez betetzen duten pertsonak. Aurrerantzean 
testigantza horien artean emakume ahots gehiago izango 
direlakoan, azaroaren 10ean egingo ditu lasterketak berrogeita 
bederatzigarrenez Irun eta Donostia arteko 20 kilometroak. 

“Nire kasuan, txikitatik 
sustatu da etxean kirola 
egitea, eta uste dut hori 
funtsezkoa dela”
Sara Villasante, 58. 
Behobia-Donostian 
bigarren emakumea

“Korrika egitea ez 
da sasoiari eusteko 
modu bat bakarrik, 

norberarekin 
konektatzeko modu bat 

ere bada” 
Sara Villasante, 58. 

Behobia-Donostian 
bigarren emakumea

↓ Iturria: Sara Villasante

↓ Iturria: Sara Villasante

https://www.instagram.com/anebasan/?hl=es
https://irunero.eus/jada-ez-dago-emakumeei-korrika-egitea-galarazten-dien-aitzakiarik/
https://irunero.eus/sara-villasante-korrikalaria-niretzat-atletismoa-hobby-bat-da-eta-nire-helburua-disfrutatzea-da/

IRUNGO KZ GUNEEI ESKER, 
PRESTAKUNTZA GUZTION ESKURA DAGO

KZgunea IKTetan trebatzeko zentroen sare publikoa da, 
2001. urtean sortua. Irunen bi dira: bat Pio XII plazan eta 
bestea Irungo liburutegiko CBAko gela batean. Aurrez 
aurreko eta urruneko formakuntzak eskaintzen dituzte, 
11 kategoriatan banatuta, oinarrizko formakuntzatik hasi 
eta programazio eta garapeneraino.  Guztira 100 ikastaro 
baino gehiago eskaintzen dira, iraupen desberdinekoak eta 
hilero planifikatuak. José Mari Ugarte eta Diego Fernandez 
zerbitzuko hezitzaileek zerbitzuaren funtzionamendua 
azaldu dute. 

Teknologia berriei buruzko prestakuntza eskaintzen duzue, 
gaur egun oso beharrezkoa, ezta?
Bai, batez ere azken hamarkadetan. Euskal gizartearen kasuan, 
orokorrean oraindik zibersegurtasunaren inguruan gehiago 
ikasi behar da, baita eduki faltsuen inguruan. Izan ere, mehatxu 
berriak sortu dira azken urteotan Interneten erabileraren 
hazkundeagatik. Gainera, batez ere 50 urtetik gorako pertsonak 
atzean geratu dira teknologietan, eta gaur egun kosta egiten 
zaie tramiteak egitea, informazioa bilatzea edota beraien 
ingurukoekin kontaktuan mantentzea. Inor atzean ez geratzea 
da gure helburua.

Nork parte hartu dezake KZgunean antolatutako ikastaroetan?
KZguneko formakuntzak edonori zuzenduta daude. Beraz, 
teknologien gaineko ezagutzak eskuratu nahi dituen edonor da 
ongi etorria KZgunera. Beharrezkoa den gauza bakarra da 14 
urte baino gehiago izatea eta, ikastaro batzuetarako, telefonoa 
edo tableta izatea. Gainera, KZguneko zerbitzu guztiak doakoak 
dira.

Zein multzotan antolatzen dituzue ikastaroak?
5 modalitate ditugu: aurrez aurreko formakuntza, urruneko 
formakuntza, aurrez aurreko hitzaldiak, zuzeneko hitzaldiak 
eta bideokonferentzia bidezko ikastaroak. Aurrez aurreko 
formakuntza da KZgunean gehien eskatzen denetako bat. 
Urruneko formakuntzak, E-Learning plataforma baten bidez 
ematen dira, eduki guztiekin, eta hezitzaileekin eta gainerako 
erabiltzaileekin hitz egin daiteke. Bestalde, bideokonferentzia 
bidezko ikastaroak online egiten dira eta 4 orduko iraupena 
dute, 2 egunetan banatuta. KZgunearen hitzaldiak ezin hobeak 
dira zerbait berria azkar eta modu entretenigarrian ikasteko. 
Prestakuntza guztiak hilero planifikatzen dira, gaiz aldatuz, 
identifikatzen ditugun beharrei erantzunez.

Zeintzuk dira orain gehien eskatzen diren ikastaroak?
Hauek dira Irungo KZguneetan orain gehien eskatzen diren 
ikastaroak:  Mekanografia, Oinarrizko Internet; Ikasi nabigatzen 
eta mezu elektronikoak bidaltzen, Tresna ofimatikoak, 
Smartphoneak eta tabletak; Ikasi zure Android gailua erabiltzen, 
Google aplikazioak zure Smartphonean eta Adimen artifiziala.

Beraz, ikasleen premietara egokitzen zarete, ezta?

Hori da. Batez ere pandemiaren ostean, urruneko 
formakuntzaren gaia gehiago jorratu genuen. Zuzeneko 
hitzaldiak sortu genituen, honela, astero, gure erabiltzaileak 
informazio dosiak jaso zitzaketen.  Youtubeko kanalean, 
KZguneaTIC izenekoan, daude guzti-guztiak, beraz, edonoiz 
ikus daitezke. Hala ere, gure aurrez aurreko zerbitzu gisa oso 
baloratuta dago KZgunea, ikasleentzat hezitzaile bat alboan 
izateak asko errazten baitu ikaskuntza-prozesua, batez ere 
teknologietan oraindik oso trebeak ez direnentzat.

Zer egin behar da ikastaroetan izena emateko?
Hiru modu daude. Edozein KZgunera joan daiteke inskripzioa 
egiteko, ahal dela hitzorduarekin, edozein KZgunera telefonoz 
dei daiteke edo kzgunea.eus webgunean ere izena eman daiteke 
edozein formakuntzan, “hurrengo ikastaroak” atalean.

Bestelako zerbitzuak ere kudeatzen dituzue: IT Txartela, BakQ 
eta Metaposta, ezta? 
Gure helburua eten digitala gainditzea denez, tramiteak 
egiterako momentuan laguntza eskaintzen dugu. Alde batetik, IT 
Txartela, Informazioaren Teknologietan funtsezko gaitasunak 
egiaztatzeko sistemako probak egiten ditugu. Bestalde, 
Metapostan alta emateko prozesua egin daiteke, hau da, 
onlineko kutxa gotorraren eta postontziaren doako zerbitzuan. 
BakQ ere tramitatzen dugu, identifikazio elektronikoko 
bitartekoa, aukera ematen duena online bidez tramiteak egiteko 
EAEko administrazioetako zerbitzu batzuetan, ordenagailuan 
edo norberaren gailuan softwarerik instalatu beharrik gabe. 
Zerbitzu horiek erabili ahal izateko beharrezkoa da aurretiko 
hitzordua eskatzea. 

Horretaz gain, garrantzitsua izango da, noski, ikasleen 
premiak eta beharrak entzutea.
Bai, gizartearen aldaketei erreparatzea funtsezkoa da KZgunea 
eraginkorra izateko. Horregatik, fokusak antolatzen dira 
ikasleen iradokizunak jasotzeko, eta hezitzaileak ikastaroetan 
beti daude adi ikasleen beharrak identifikatzeko. Izan ere, 
KZgunean beti ari dira ikastaroak eguneratzen eta berriak 
sortzen. Gainera, tutoretzen zerbitzuaren bidez erabiltzaileek 
zer-nolako beharrak dituzten ikusten da. 

Ikastaroak doakoak dira, eta beraz, askoz erakargarriagoak. 
Hala al da?
Espero dugu baietz! Doakoak izatea abantaila handia da 
bakoitzak nahi duen ikastaro kopurua egin ahal izateko. Askotan 
ikasleak programatzen diren aurrez aurreko ikastaro guztietara 
joaten dira, ikasteaz gain, hitz egiteko eta komunikatzeko 
espazioa delako. Askok esaten digute hezitzaileekin eta 
ikasleekin hitz egitea dela parterik onena, ikasteaz gain, noski!

Horrela, ikastaroen eskaintza hilero berritzen duzue. Non 
kontsultatu daitezke?
KZguneko webgunean ikus daitezke planifikatuta dauden 
ikastaro guztiak “hurrengo ikastaroak” atalean. Bertan, 
KZgune zentro jakin baten filtroa jar daiteke, edo zentro guztiak 
begiratu. Halaber, KZguneetan beti hileko programazioa dago 
ikusgai, eta hilero ere mezu elektroniko bidezko boletina 
bidaltzen dugu komunikazioak jasotzeko adostasuna adierazi 
duten guztientzat.

HEZITZAILEAK ZURE ESKURA

IKASTARO-ESKAINTZA ZABALA

ESPERIENTZIAN OINARRITUTAKO 
METODOLOGIA

https://www.kzgunea.eus/eu/hasiera
https://www.kzgunea.eus/eu/ikastaroak
https://www.kzgunea.eus/eu/zentroak

1) 

Testamentu Zaharrean, 

EXODO dago eskura, 

Bertan idatzitakoa 

gureganaino heldu da. 

Sinai mendian, antza, 

Yavhe jaitsi zen mundura, 

Moisesi eskaini zion 

aurrean zuen lur hura. 

“Hemen izango duzue, 

amestu duzuen uda. 

Ez zaitezte bertakoez, 

inolaz ere, arrangura. 

Zuentzat dagoen guztia: 

lurra, jakiak eta ura. 

Hau da Jainkoak zuentzat 

asmatutako lilura”.

2) 

Yavheren horiek entzunda, 

zer nolako hotzikara! 

Herzl-en ametsa, egun, 

Netanyahuren ozkada. 

Israel sortzea izan zen 

Europaren lehen haitada. 

Geroztik indarkeria, 

Nakba eta intifada. 

Palestinarrak kanpora, 

urrutira, pikutara... 

Hau da Europa aberatsak 

jarri dizuen enboskada. 

“Lurrik gabeko herria”, 

lapurtutako lautada. 

Palestinakoa zer da, 

genozidio bat ez bada?

ZERRENDAN
Doinua: Gure herri txiki hau da 

Egilea:  Josu Laguardia Igiñitz

Gurutzegrama: Fenomeno meteorologikoak

Horizontal 
1- Euri handiak, tximistak eta trumoiak dituen fenomeno 
meteorologikoa. 
4-Airearen mugimendua, leuna edo indartsua izan 
daitekeena. 
5- Izotzezko bola edo zati forman gertatzen den 
prezipitazioa, normalean ekaitzetan. 
6- Hotza egiten duenean zerutik erortzen diren izotz-kristal 
txikien forman gertatzen den prezipitazioa.

Bertikal 
2- Ekaitz baten garaian hodeien artean gertatzen den 
deskarga elektriko ikusgarria. 
3- Lurrazaletik hurbil airean pilatzen diren ur-tantatxo 
txikien multzoa, ikuspena murrizten duena.

6 Hitz: Behobia - Donostia

- Lasterketa 
- Helmuga 

- Behobia 
- Donostia 

- Ibilbidea 
- Igoera 

3) 

Eskonbroz beterik dago 

emankorra zen soroa. 

Txikituak, etxe ondoko 

 erreka eta basoa. 

Lorerik ez da ageri. 

Ez da itzuli usoa. 

Ura kutsatua dago, 

gainera ez da nahikoa. 

Amak faltan du senarra, 

geroztik galdu du loa, 

Semeak, irrifarrik ez... 

irrifarra du itoa. 

Nola berreraiki zerbait? 

Nola berpiztu gogoa? 

Sinesgaitza izan arren, 

bizitza aurrera doa.

4) 

“Ama, duela urte erdi bat, 

belztu egin zen zerua. 

DANBA hark astindu zuen 

beste behin gure patua. 

Ez da oraindik itzali 

orduan piztu zen sua, 

garbiketarik latzena 

eragiteko sortua. 

Ama, besarka nazazu, 

nahasia dut barrua. 

Atta erail zutenetik, 

galdu egin dut burua. 

Haren oroimenez, noski, 

hartuko dut mendekua. 

Hauxe da jarri didaten 

ate bakar eta estua”.

5) 

“Jamal, hauxe da attonak 

aspaldi esaten zuena: 

Duela mende bat edo 

etorri zela zezena. 

Pizti beltza eta adardun, 

denetatik bortitzena, 

bertakook adarkadez 

hauts bihurtuko gintuena. 

Etzazula ate hori pasa, 

izan baitaiteke azkena. 

Zu zara nire mundua, 

mundu honetan dudan dena. 

Lehenengo attona, gero 

osaba eta atta hurrena... 

Zu gabe galduko nuke 

zutik mantentzen nauena”.

ADINEKO PERTSONEN ASTEA HEMEN 
ETA MUGAREN BESTE ALDEAN

Adinekoen Astea herrialde askotan ospatzen da adinekoek gizarteari egiten dioten ekarpen 
baliotsua aitortu eta ohoratzeko. Ekimen honen bidez, dauzkaten eskubideei eta aurre egin 

behar dieten behar eta erronkei buruz kontzientziatu nahi da, baita haien ongizatea eta 
komunitatean parte-hartze aktiboa sustatu ere. Horregatik, ohiko moduan, Caser Residencial 

elkarteak mugaren alde batean eta bestean antolatu diren ekitaldietan parte hartu du, 
urteroko hitzordu hau dela eta.

Mugaz gaindiko ospakizuna
Caser Residencial enpresak urte osoan zehar egiten diren mugaz 
gaindiko proiektuetan parte hartzen du. Zehazki, Hendaiako 
Haizpean egoitzarekin elkarlanean ari dira belaunaldien arteko 
proiektu bat garatzeko, inguruko haurtzaindegi, ludoteka 
eta ikastetxeekin batera. Urtean zehar 4 topaketa antolatzen 
dira eta, oro har, Gabonetan, Inauterietan, udaberrian eta 
ikasturtearen amaieran izaten dira.

Kasu honetan, Frantzian egiten den “Semaine Bleu” astea 
aprobetxatuz, mugaz gaindiko bi ekitaldi antolatu dira. Batetik, 
bazkaria eta musikaz eta dantzaz girotutako bazkalostea, “Thé 
dansant” estiloan. Bestalde, informazio postu bat jarri zen 
kalean, mugaren bi aldeetan adinekoei zuzendutako arreta 
zerbitzuak ezagutarazteko.

Protagonistak hirian
Urrutira joan gabe, Caser Residencial etxeak ere parte 
hartu zuen Irunen Adinekoen Astea zela eta antolatu ziren 
jardueretan.

Palmera Montero Gizarte Etxeko hallean Caser Residencial 
etxeak egindako “Gu Geu/Así somos” proiektua osatzen duten 
argazki-irudiak erakutsi ziren. Irudi horietan egoiliarretako 
askok parte hartu zutela aprobetxatuz, urriaren 2an bisita bat 
egin zen zentrora, eta bertan erakusketaz eta “Desioen Arbolaz” 
gozatu zuten. Gainera, hainbat irteera egin ziren talde txikitan, 
erabiltzaileek Irungo Adinekoen Astearen barruan antolatutako 
gainerako jardueretan parte har zezaten. Horrela, erabiltzaileak 
hitzaldietara joan ziren eta Nagusikleta ibilaldiez gozatzeko 
aukera izan zuten. Azkenik, Caser Residencial elkarteak 
Bentetako auzoko bizilagunen elkarteak laurogeita hamar 
urtetik gorakoentzako antolatutako txokolatadan parte hartu 
zuen.

Caser Residenicalek balorazio positiboa egin du aurten 
Adinekoen Astea dela eta antolatu diren jardueren inguruan. 
Beste behin ere, ospakizun honek adinekoek gizartean merezi 
duten lekua eta garrantzia ematea ahalbidetu du. Beraz, 
oroitzapenerako jardueraz betetako aste polita izan da.

https://irunero.eus/caser-residencial-anakako-egoiliarrek-staidum-gal-bisitatu-dute-gogoratze-tailerren-barruan/
https://irunero.eus/950-pertsonek-parte-hartu-dute-adinekoen-astearen-barnean-antolatutako-jardueretan/
https://irunero.eus/adinekoen-astea-ospatuko-da-irunen-irailaren-24tik-urriaren-6ra/
https://irunero.eus/950-pertsonek-parte-hartu-dute-adinekoen-astearen-barnean-antolatutako-jardueretan/

Azaroaren 21ean eta 22an Emakume Futbolarien Nazioarteko I. Kongresua hartuko du Ficobak. 
Bi egunez, emakume futbolaren gaur egungo egoeraz eta etorkizunera begira dauden 

erronkez hausnartuko dute kongresuan parte hartuko duten profesionalek. Goizane Alvarez, 
Gipuzkoako Kirol diputatuak kongresuaren xehetasunak azaldu ditu. 

Zein da kongresu honen helburua?
Oraindik bai futbolean, bai beste kiroletan eta bai gizartean 
ezarrita dauden arrakalak ezabatzea. Horrela, arrakala horiek 
baztertu eta bide berriak ireki nahi ditugu. Horretarako, 
kongresu bakar batean ikuspuntu ezberdinak bildu nahi izan 
ditugu, esperientzia desberdinak elkartuz eztabaidatu ahal 
izateko, bai daukagun pertzepzioen, datuen eta arrakala horiek 
gutxitzeko ireki beharreko bide berrien inguruan. Azken bolada 
honetan ikusi dugu, batez ere futbolean, baina baita beste kirol 
askotan ere, emakumeek goi mailako kirolera iristen direnean 
laudorio asko jasotzen dituztela. Hori pozgarria da, zerbait 
aurreratu dugula esan nahi duelako. 

Baina ez gara konplazentzia puntu horretan geratu behar. Hau 
da, jada kirola emakumeentzat irisgarria edo haiek egiten duten 
kirola ikusgarria den arren, ez du esan nahi berdintasunera 
iritsi garenik. Oraindik gauza asko daude aztertzeko eta 
konpontzeko, batez ere, emakumeek sufritzen ditugun karga 
emozionalak, sinesmenak eta estigmatizazioak atzean utzi ahal 
izateko. Futbola gizartean gertatzen denaren isla da. Beraz, 
jakin badakigu futbolaren inguruan eraldaketa bat sortzeko gai 
bagara, beste kiroletan eragina izango duela. Horrek, neska eta 
mutikoengan onurak izango ditu, gizarte askoz berdintzaile 
baten aurrean egongo garelako. Oraindik bide luzea dago egiteko 
eta ez dugu berriz entzun nahi jada berdinak garela. Ez gara 
berdinak aukera berdinak ez ditugulako. Prozesua oraindik 
gogorragoa da eta ezberdintasun nabariak daude. 

Beraz, orain gauden lekura 
nola iritsi garen hitz egin nahi 
dugu, baita nola tratatzen 
dugun gure burua gizarteak 
urteetan eta mendeetan 
zehar jarri dizkigun zama 
eta mezuen ondorioz. Botere 

harremanen, sexu indarkeriaren eta gure gorputzaren inguruan 
hitz egin nahi dugu. Horregatik, kongresu hau antolatu dugu 
honetaz guztiaz hitz egin ahal izateko. Gizon eta emakume 
askok esperientzia honetaz gozatu eta ikasi ahal izatea espero 
dugu mahai gainean jarriko ditugun esperientzietatik,  beti 
ikuspuntu guztiak kontutan izanda, noski. 

Emakumeen kirolean dauden erronkei aurre egiteko, 
garrantzitsua iruditzen zaizu horien inguruan hitz egitea?

Oso garrantzitsua da 
konformismoan ez erortzea. 
Berdintasunerako bidean 
kasu edo erronka jakin batzuk 
gainditzea lortu dugun arren, 
arrakala soilik arlo konkretu 
batzuetan murriztu da, 
esateko, irisgarritasunean. 
Prozesua oraindik guztiz ezberdina da eta ez da guztiz irisgarria 
oraindik. Kasu gehienetan badira neskentzako klubak edo 
taldeak, baina sinesmenen, ohituren eta interesen aldetik 
kontua bestelakoa da. Ikusten ez diren arrakala horiek oso 
garrantzitsuak eta arriskutsuak dira, atzera pausoak eragin 
ditzaketelako. Emozionalak eta psikologikoak diren horiei heldu 
nahi diegu. Horrela, datuak eskuan izanda ere, konformismo 
horretan erori ez gaitezen. Datuez haratago, badira 
desadostasuna eta sufrimendua eragiten duten hainbat gaitz. 

Zehazki, zeintzuk dira gaur egun emakume futbolarien artean 
etorkizunera begira atzeman diren erronkak?
Aurretik aipatutako guztiez gain, garrantzitsua da leku 
seguruetan eztabaidatu ahal izatea. Hortaz, klubetan eta, 
oro har, gizartean askatasunez hitz egin ahal izatea izango 
litzateke beste erronketako bat. Alde horretatik, aipatu behar 
da klub eta talde askok oraindik ez dutela kontuan izaten 
emakumeon gorputza desberdina dela eta lesio arriskuaren 
faktorea desberdina dela emakumeen futbolean gizonezkoen 
futbolarekin alderatua. Gauza bera gertatzen da arraunean, 
eskubaloian, saskibaloian edo igeriketan. Kirol askotan 
emakume eta gizonen gorputzak berdin tratatzen dira eta 
horrek desparekotasunak eragiten ditu, lesio arriskuaren 
faktorea desberdina baita. 

Berdintasunerantz aurre egin ahal izateko programak eta 
entrenamenduak egokitzea beharrezkoa da.  Entrenatzaileak eta 
klubetako talde teknikoak horretarako prestatuak egon behar 

dira. Ikuspuntu desberdinak jasoz ikusi beharko da nola egokitu 
behar den haien jarduna. 

Kongresuan hainbat aditu eta profesionalek parte hartuko 
dute. Zeintzuk dira landuko dituzten gaiak?
Azaroaren 21ean film labur batekin hasiko gara. Asmoa da 
Espainiako emakumezkoen futbolaren historia azaleratzea. 
Egun berean, emakumeen futbolaren bilakaeraz hitz egiten 
hasiko gara, Eli Pinedok, Bera Berako kapitaina izandakoak, 
moderatzaile lanak egingo dituelarik. Eguneko hirugarren 
ekintza ponentzia bat izango da, lesioaren arrisku faktoreak 
emakumeen futbolean, Eva Ferrer kirol medikuntzako 
espezialistaren eskutik. 

Azaroaren 22an entrenatzaileen, talde teknikoen eta 
arbitrajearen mahai-inguruarekin hasiko gara. Jarraian, 
“Gaurko entrenamendua eliteko futbolean” gaia landuko 
da. Beste mahai-inguru batean Inma Puig emakumezkoen 
futboleko osasun mentalaz arituko da. Elkarrizketa batean, 
Laura Gutierrez futbolariarekin batera, emakumeen futbolaren 
garapenean mundu mailan dauden erronkak eta aukerak 
aztertuko dira. Azkenik, futboleko sexu indarkeria eta botere 
abusuak jorratuko ditugu, eta oraingoz Isabel Abella Ruiz 
de Mendozak eta Vero Boquetek bertan parte hartuko dutela 
baieztatu digute. Azkenik, hitzaldi bat izango dugu Erakundeak 
eta emakumeen futbolari buruzkoa. Bertan hastapen ereduez 
hitz egingo dugu, txikiei kirolean hasten direnean ematen 
diegun eredua lantzeko.  

Zer egin behar da aipatutako ekintzetan parte hartzeko?
Emakume Futbolarien I. Nazioarteko Kongresuari buruzko 
informazio guztia Ficobaren webgunean dago. Horretaz gain, 
kongresuan parte hartu nahi dutenek, webgunearen bitartez 
izena eman beharko dute. Kongresuaren egun bakarrean edo 
bietan parte hartzeko aukera dago. Elkarrekin erronka hauen 
inguruan zein bide berri zabaldu ditzakegun deskubritzeko gogo 
handia dugu. 

“Oso garrantzitsua da 
konformismoan ez 

erortzea”
Goizane Alvarez, 
Gipuzkoako Kirol 

diputatuak

“Kongresuan parte 
hartu nahi dutenek, 
webgunearen bitartez 
izena eman beharko 
dute”
Goizane Alvarez, 
Gipuzkoako Kirol 
diputatuak

FICOBAK EMAKUME FUTBOLARIEN 
NAZIOARTEKO I. KONGRESUA HARTUKO 

DU AZAROAREN 21EAN ETA 22AN

https://irunero.eus/emakumezkoen-futbolaren-nazioarteko-lehen-kongresua-hartuko-du-irunek/
https://irunero.eus/ivana-andresek-eta-olatz-riverak-emakume-futbolarien-nazioarteko-kongresuan-parte-hartuko-dutela-baieztatu-dute/
https://irunero.eus/natalia-arroyok-lola-romerok-eta-eli-pinedok-emakume-futbolarien-i-nazioarteko-kongresuan-parte-hartuko-dute/
https://congresoff.ficoba.org/

Naiara Espinosa, txirrindularia: 

Bizikletaren pedalei eraginez aurkitu zuen Naiara Espinosak kirolaz gozatzeko modua. 
Aitarengandik datorkio txirrindularitzarekiko zaletasuna, konfinamenduan sofan 

eserita zegoela txirrindularitza lasterketa bat ikusiz kutsatu ziona. Kirolean nola hasi 
zen eta gaur egun bere kirol erronkak zeintzuk diren kontatu digu txirrindulariak. 

“NIRE HELBURU GORENA 
TXIRRINDULARI PROFESIONAL 

BIHURTZEA IZANGO LITZATEKE”

Zergatik aukeratu zenuen txirrindularitza beste kirolen 
artean?
Aitarekin telebistan txirrindularitza lasterketa bat ikusiz 
konturatu nintzen kirol hau ez zela besteak bezalakoa. Hau da, 
zaletasun handiko kirola dela konturatu nintzen. Horregatik 
deigarria egin zitzaidan, zure idoloa zugandik metro gutxira 
bizikletan pasatzen ikusi dezakezulako. Beraz, zaletasuna izan 
zen kirol honetara erakarri ninduena. Horrela, aitak egiten zuen 
bezala, bizikletan ibiltzen hastea erabaki nuen eta aldaketa 
ederra izan zen nire bizitzan. 

Kirol honetan hasi zinenetik, zein izan da zure ibilbidea?
Irungo Txirrindulari Klubean hasi nintzen, baina egia da klub 
horretan oso neska txirrindulari gutxi daudela. Bi neska ginenez 
bakarrik, klubean mutilengan arreta handiagoa jartzen zuten, 
beraz, Donostiako klub batera laga gintuzten, Goenaga izenekoa 
eta uste dut jada desagertu dela. Bertan bi urte inguru eman 
nituen eta, egia esan, oso gustura egon nintzen. Kluba neskarik 
gabe geratu zenez, Limousin izeneko taldera aldatu behar izan 
nintzen. Tolosako txirrindularitza talde bat da eta neska dezente 
gaudenez, oso gustura nago bertan. Orain Juniorren bigarren 
urtean lehiatzen ari naiz. 

Zentzu horretan, zeintzuk izango dira zure hurrengo kirol 
hitzorduak?
Ba orain neguan pista denboraldiaren garaia da, beraz, bertan 
lehiatzeko prestatzen ari naiz. Izan ere, denboraldian zehar 
hainbat lehiaketa egiten dira. Beraz, orain nire hurrengo kirol 
helburuak pistako txapelketak izango dira, martxo inguruan 
egin ohi direnak. Horrela, txapelketa horietarako neguan zehar 
prestatu behar zara. Horren ostean, errepideko lasterketak 
prestatzen hasiko naiz. 

Oso desberdina da pistan eta errepidean lehiatzea?
Bai, oso desberdina da. Hau da, pistan indar handia behar da, 
zirkuitua dena laua da eta gainera garapen bakarra duzu, hau 
da, ezin duzu ahulagoa den batera aldatu eta ez dago balaztarik. 
Errepidean, berriz, oso desberdina da, erliebeak gorabeherak 

baititu. Mendateak igo behar 
dituzu eta horretarako, 
indarra baino gehiago, 
iraupena eskatzen du, goraino 
ondo iritsi ahal izateko. 

Parte hartu duzun proben artean, zein izan da zure gustukoena 
eta zergatik? 
Ba asko gustatzen zait Portugalgo Volta. Hiru eguneko itzulia 
da errepidean, ibilbideak oso politak dira, oso desberdinak ere 
bai. Orokorrean oso laua da, baina tarteka badu igo beharreko 
mendateren bat, beraz, bistak ederrak dira, nahiz eta asko 
sufritzen den. Gainera, kanpoko jende asko etortzen da proba 
hori ikustera. 

Nola antolatzen dituzu zure entrenamenduak?
Bai, beno, nik entrenamenduak antolatzen dizkidan 
entrenatzaile bat daukat eta berak esaten dit noiz, nola eta zer 
entrenatu behar dudan. Horrela, nik gero eskolarekin hitz egiten 
dut, noiz atera naitekeen zehazteko. Astean zehar atseden egun 
bakarra izan ohi dut. 

Istripuek erakusten dute errepidean entrenatzea, ordea, 
arriskutsua izan daitekeela, ezta?
Bai, egia esan arriskutsua izan daiteke errepidean bizikletarekin 
entrenatzea, baina azkenean gustatzen zaizun kirola denez, 
horrela egin behar duzu, ez dago beste aukerarik. Badira 
txirrindulariekin kontu handirik ez duten gidariak eta ondorioz 
bizikletarekin ateratzen zarenean egunero bizitza jokoan jartzen 
duzu. 

Zer egin beharko litzateke nesken artean txirrindularitza 
sustatzeko?
Egia esan, neska txirrindulariak oso gutxi gara. Ni, adibidez, 
mutilekin lehiatu naiz, eta ikusten dut zaletasuna askoz 
handiagoa dagoela mutilekiko. Neskak bakarrik lehiatzen 
garenean, zaleak gutxiago dira. Egutegian ere aldea dago, 
mutilek neskek baino lasterketa gehiago dituztelako. Neskak 
askotan  Euskaditik kanpo joan behar izaten gara lehiatzeko, 
adibidez, Madrilera edo Galiziara, Espainiako gainontzeko 
neskekin elkartzeko. Azkenean, horrek txapelketetan parte 
hartu ahal izateko denbora gehiago eskatzen dizu, errazagoa 
baita etxe ondoan lehiatzea, bai denbora bai baliabide aldetik. 

↓ Iturria: Naiara Espinosa

↑ Iturria: Naiara Espinosa

“Aitarekin telebistan 
txirrindularitza lasterketa 

bat ikusiz konturatu 
nintzen kirol hau ez zela 

besteak bezalakoa”

Azkenaldian lasterketak 
antolatzeko zailtasunak 
daudela salatu da. 
Manifestazio horietan parte 
hartu duzu? 
Bai, urriaren 13an 
manifestazio bat izan genuen aurten oraindik lehiaketen 
egutegirik ez dagoela salatzeko. Antza denez, ez dago ertzain 
nahikorik lasterketak behar bezala antolatu ahal izateko. Egoera 
honek zuzenean eragiten digu txirrindulariei, lehiaketarik izan 
gabe entrenatzen ari garelako. Beraz, orain lehiatzeko dugun 
aukera bakarra kanpora joatea da. 

Zergatik gomendatuko zenuke txirrindularitza probatzea?
Jendea kirola probatzera animatuko nuke, kirola egiteko leku 
bat baino gehiago delako, familia bat bezalakoa da. Jende asko 
ezagutzen duzu, bai hemen eta hemendik kanpo. Gainera, 
bidaiatzeko aukera ematen dizun kirola da eta horri esker leku 
desberdin asko ezagutu ditzakezu. 

Txirrindulari gisa zein izango litzateke zure amets gorena?
Bada, nire helburu gorena txirrindulari profesional bihurtzea 
izango litzateke. Oso zaila da, baina dena saiatu behar da. 
Horrela, La Vuelta edo Donostiako klasikoa korritzea gustatuko 
litzaidake eta noski, irabaztea ere. 

“Egoera honek 
zuzenean eragiten 
digu txirrindulariei, 
lehiaketarik izan gabe 
entrenatzen ari garelako”

http://txirrindularitza
https://irunero.eus/irungo-txirrindulari-elkartea-pedalei-eragiteko-indarrak-hartzen-ari-da/
https://irunero.eus/haimar-etxeberria-txirrindularia-fisikoki-hobetzeaz-gain-uste-dut-mentalki-ere-asko-aurreratu-dudala/
https://irunero.eus/la-vueltak-irunen-utzitako-arrastoa/

ASEXORA-T: BERDINTASUNEAN ETA 
ERRESPETUAN OINARRITUTAKO 
KALITATEZKO SEXU HEZIKETA 

BATEN ALDE LANEAN
Asexora-T zerbitzuaren bitartez sexualitatea konfiantzan, errespetuz eta aniztasunean 

lantzeko espazioa eskaintzen du Irungo Udaleko Gazteria arloak. Hiriko gazteei 
zuzendutako zerbitzua da eta beraiengana iristeko hainbat ekintza, formakuntza eta 
esku-hartze antolatzen dituzte. Maialen Dorronsoro Asexora-T zerbitzuko sexologoak 

eskaintzaren nondik norakoak azaldu ditu. 

Berez, hiriko gazteei zuzendutako zerbitzua izan arren, haur eta 
gazteen bizitzetan modu batean edo bestean parte hartzen duten 
pertsonei babesa ematen die ere Asexora-Tk. Esaterako, tutoreei, 
hezitzaileei, eragile sozialei eta Irungo haur, gazte eta nerabeekin 
lan egiten duten elkarteetako kideei ere laguntza ematen die. 
Maialen Dorronsorok azaldu duenez, “gure esku hartzearen foku 
nagusia haurrak eta 25 urte arteko gazteak dira, baina edozein 
kontsulta erantzuten dugu”. Dena den, haien inguruan dauden 
pertsonekin ere lan egitearen garrantzia azpimarratu du, arreta 
globalagoa eta zabalagoa eskaini ahal izateko. 

Zerbitzuaren helburu nagusia da berdintasunean, eta 
errespetuan oinarritzen den sexu heziketa bat eskaintzea. 
“Horrela esanda, erraza dirudi, baina gauza asko sartzen  dira 
hor barruan”, adierazi du Maialen Dorronsorok. Haur eta gazteen 
ongizatea helburu izanda, zerbitzuak beren zoriontasuna erraztu 
nahi du eta Dorronsorok aipatu duenez, sexualitatearen arloa 
lantzea ezinbestekoa da horretarako. 

Hortaz, informazioa da ezezaguna denari aurre egiteko tresnarik 
ahaltsuena. Maialen Dorronsorok adierazi du prebentzioari 
garrantzi handia ematen diotela: “Hobe da gauzak ekiditen 
saiatzea, hanka-sartzeak konpontzen saiatzea baino”. Hala ere, 
sexualitatearen ikuspegi zabalagoa dute, gazteez gain, haurrekin 
ere zer landua izateko, esaterako, beraiekin identitatea, 
emozioen ezagutza, errespetuzko edo berdintasunezko 
harremanak txikitatik jorratuz. Horrela, data jakin batzuetan, 
azaroaren 25ean, Emakumeen Aurkako Indarkeriaren Kontrako 
Egunean, adibidez, lanketa bereziak egiten dituzte, Maialen 
Dorronsorok aipatu duenez “oraindik lan asko baitago egiteko”. 

Erantzun gabeko galderik ez
Asexora-T zerbitzuan askotariko galderak erantzuten dituzte. 
Zerbitzuko sexologoak azaldu duenez, galdera egiten duen 

pertsonaren arabera, 
kontsultaren gaia oso 
ezberdina izan ohi da. 
Gurasoen kasuan, ume 
txikiak dituztenean askok 
identitatearekin lorturiko 
galderak dituzte. “Seme-
alaba nerabeak dituztenen 
kasuan berriz, askok, 

sexualitatearen inguruan 
noiz eta nola hitz egin behar 
den galdetzen dute”, adierazi 
du Dorronsorok. Gazteen 
artean ere, kontsulta gaiak 
adinaren arabera bereizten 
dira. “Gaztetxoagoek ligatzeko 
teknika eta moduez galdetzen 
dute eta helduagoak direnek, 
berriz, harremanean sortzen diren arazoez edo praktika jakin 
batzuen inguruan galdetzen dute. 

Maialen Dorronsorok azpimarratu duenez, funtsezkoa da 
jendea kontsultak egitera hurbiltzeko konfiantzazko espazioa 
eskaintzea. “Sexologo bezala kontziente gara zaila egiten dela 
askotan pausua ematea”, azaldu du Dorronsorok. Horrela, 
zerbitzua Martindozenea Gaztelekuaren barnean egoteak asko 
laguntzen duela aipatu du. “Gazteek jada ezagutzen naute eta 
non nagoen jakinda, errazagoa egiten zaie edozein momentutan 
niregana etortzea”. 

Bestetik, kontsultak askok uste dutena baino informalagoak 
izan ohi direla aipatu du. “Kontsulta bat egiteko ez duzu arazo 
larri bat izan behar”, azpimarratu du Dorronsorok. Beraz, gauza 
edo kezka txikiak ere kontsultagaiak izan daitezke. Gainera, 
kontsultara hurbiltzeko ez da beharrezkoa bakarrik etortzea, 
koadrilan, lagunekin taldean edo bikotearekin hurbiltzeko aukera 
ere ematen da. “Gazteak guregana hurbiltzen direnean eroso 
sentitzea nahi dugu, espazio ezezagun batera beldurtuta etorri 
ordez”, erantsi du Maialen Dorronsorok. 

Horrela, zalantzak argitzeko bide ugari eskaintzen dira, 
bakoitzak erosoen zaiona aukera dezan. Kontsultak aurrez 
aurre edo modu telematikoan egin daitezke. Horretarako, 
zerbitzuaren erabiltzaileek 633 610 507 telefono zenbakira 
deitu edo asexorate@irun.org helbide elektronikora idatz 
dezakete hitzordua hartu edo zuzenean kontsulta egiteko. 

“Gazteak guregana 
hurbiltzen direnean 
eroso sentitzea nahi 

dugu, espazio ezezagun 
batera beldurtuta etorri 

ordez” 
Maialen Dorronsoro, 
Asexora-T zerbitzuko 

sexologoa

“Mito hauen ondorioz 
espektatiba eta 
konparazio asko 
dauzkagu gure buruan 
sarturik” 
Maialen Dorronsoro, 
Asexora-T zerbitzuko 
sexologoa

Sexologoak aipatu duenez, urrunetik egiten diren kontsulta 
asko gero aurrez aurreko kontsulta batean amaitzen dira, jada 
konfiantzazko harreman bat sortu delako. Gainera, Maialen 
Dorronsorok aurreratu duenez, Asexora-T zerbitzua San Juan 
plazaren azpian eraikitzen ari den espazio berrian kokatuko da 
eta bertan zerbitzua eskuragarriago egongo dela uste du, jendeari 
bertara hurbiltzea errazagoa izango zaiolakoan. “Hori baita gure 
helburua, gazteentzat eta herriarentzat behar dutenean gu hor 
egotea, behar dituzten baliabideak eskura jartzeko”. 

Mitoetatik urrunduz
Oraindik asko dira gizartean sexualitatearekin loturik errotuta 
dauden mitoak eta uste okerrak. Maialen Dorronsorok adierazi 
duenez, zaila da horiek guztiz ezabatzea, “askotan eta leku 
ezberdinetan etengabe errepikatzen diren gauzak direlako”. 
Hain zuzen ere, zenbat eta informazio iturri gehiago, orduan 
eta konplexuagoa bihurtzen da egitekoa. Horregatik, Maialen 
Dorronsorok azpimarratu du, oso garrantzitsua dela informazio 
iturri fidagarriak bereizteko gaitasuna lortzea, horrela errazagoa 
izango baita benetakoa ez den informazioa lehenbailehen 
detektatzea eta baztertzea. “Mito hauen ondorioz espektatiba 
eta konparazio asko dauzkagu gure buruan sarturik”, gaineratu 
du sexologoak. Gainera, gaur egun sare sozialetatik informazio 
oker horien zabalpena kontrolatzea asko zailtzen da.  Maialen 
Dorronsorok azaldu duenez, “lan handia dago aurretik, baina 
zorionez gizartea pixkanaka aldatzen ari da”.

Beraz, sexualitateari ahotsa ematen jarraitzea garrantzitsua da, 
pixkanaka uste okerrei lekua kentzeko. Maialen Dorronsorok 
aipatu duenez, oro har, gizartean gero eta gehiago hitz 
egiten da gizartean sexualitateaz. Hala ere, gaia nola eta zein 
testuingurutan lantzen den begiratu behar da. “Lagunekin broma 
artean sexuaz hitz egitea ondo dago, baina gizartean gaia modu 
irekian lantzea beste kontu bat da”, gaineratu du sexologoak. 
Hortaz, oraindik ere lana dago sexualitateak tabu izateari uzteko.

https://www.irun.org/eu/gazteartean/zerbitzuak/asexora-t 
https://irunero.eus/asexorat-errespetuan-hausnarketan-eta-osasunean-oinarritutako-sexu-heziketa-baten-alde/
https://irunero.eus/raquel-calvo-asexora-t-zerbitzuko-aholkularia-egungo-gazteak-sexualitatearekin-lotutako-informazio-oker-gehiegiz-inguraturik-daude/
https://irunero.eus/gazteek-elikadura-jasangarriaren-inguruan-hausnartzea-bilatzen-du-gazteak-on-elikadura-erronka-lehiaketak/

Iritsi da 16-25 urte bitarteko gazteentzako sormen 
idazketa ikastaroa. Hizkuntza emozionala eta sormen 
teknikak lantzen irakatsiko du Itziar Sistiaga idazleak 
azaroaren 16an, 22an eta 23an Martindozenea eraikinean 
egingo den ikastaroan.

Izen-emateak www.irun.org/gazteartean webgunean 
egin ahalko dira azaroaren 8rarte eta plazak mugatuak 
izango dira.

Zehazki, hauek izango dira Sormen idazketa 
ikastaroaren egunak eta ordutegiak: azaroaren 16an, 
larunbatean, 11:00etik 13:00etara, azaroaren 22an, 
ostiralean, 18:00etatik 20:00etara eta azaroaren 23an, 
larunbatean, 11:00etatik 13:00etara. 

Informazio gehiago nahi izanez gero, idatzi 656794372 
zenbakira WhatsApp bidez, bidali mezu bat konekta@irun.
org helbidera edo idatzi @gazteartean_irun Instagram 
kontura. 

Azaroan, Martindozenea eta Artia gaztelekuek ekintza 
bateratua egingo dute. Telebistako lehiaketan bezala, 4 
talde eratuko dituzte: gorriak, berdeak, urdinak eta horiak. 
Talde bakoitzak beraien izena, armarria eta garrasia 
asmatu beharko du, baita bandera sortu ere. Talde 
bakoitzeko kapitain bat aukeratuko da, frogak entzun eta 
taldeari transmitituko dizkiona. Egunean zehar, mota 
desberdineko frogak izango dituzte: fisikoak, arazoen 
erresoluzioa, erresistentzia eta superazioa.

Ekintza azaroaren 30ean, larunbatean, egingo da 
Martindozenea Gaztelekuan 10:00etatik 20:00etara. 
Jokoan parte hartzeko 32 plaza eskainiko dira  eta ekintza 
doakoa izango da.

Martindozenea Gaztelekuaren bidez izena emateko, 
izen-emate orria bete eta bide hauetakoren bat erabiliz 
bidali beharko da: 690706471 zenbakira WhatsApp bidez, 
Instagrameko @gazteleku_martindozenea kontura bidali 
edo gazteleku@irun.org helbidera. 

Artia Gaztelekuaren bidez izena emateko, izen-emate 
orria bete eta bide hauetakoren bat erabiliz bidali beharko 
da: 681943789 zenbakira WhatsApp bidez, Instagrameko 
@gazteleku_artia kontura bidali edo gazteleku_artia@
irun.org helbidera. 

SORMEN IDAZKETA 
IKASTAROA

GAZTE KONKIS

FICAB BEHOBIA-DONOSTIA 
LASTERKETA

XI. AZKUE MEMORIALA
SANTA ZEZILIA 
KONTZERTUA

FICAB, Bidasoko XXIV. Nazioarteko Zinemaldi 
Arkeologikoa. Zinemaldiaren helburua arkeologia 
gizarteari ezagutaraztea eta hurbiltzea da, ikus-
entzunezko lanak zabalduz.

Datak: Azaroaren 11tik 16ra.  
Lekua: Mendibil zinema. 
Informazio gehiago: Ficab.org

Behobia-Donostia lasterketaren 59. edizioa Irungo 
Behobia auzoan hasiko da eta Irungo hainbat kale 
zeharkatuko ditu Donostiara bidean. 

Data: Azaroaren 10ean, igandean.  
Irteera orduak: 9:15ean gurpildun aulkiak eta handbikeak, 
9:20 patinatzaileak, 9:40 eliteko emakumeak eta 9:45 
gainontzeko korrikalariak. 
Distantzia: 20 km. 

XI. Azkue Memorialaren barnean, organo kontzertuaz 
gozatzeko aukera egongo da. 

Eguna: Azaroaren 9an, larunbatean.  
Noiz: Junkaleko elizan. 
Ordua: 20:00etan.

Santa Zezilia, musikaren zaindaria, data seinalatua da 
musika interpreteen agendan eta musika bandak bere 
zaindaria ospatzen duen ohiko kontzertua da. 

Eguna: Azaroaren 24an, igandean. 
Noiz: Amaia Kultur Zentroan. 
Ordua: 12:00etan. 

2024ko azaroa

https://www.irun.org/es/gazteartean/servicios/gaztelekuak/gazteleku-martindozenea 
http://Artia Gaztelekuaren

